
Монгол Улсын Их Хурлын 8 дахь удаагийн сонгуулиар байгуулагдсан Улсын Их Хурлын анхдугаар чуулганы 2020 оны 7 дугаар сарын 02-ны
 өдөр /Пүрэв гараг/-ийн нэгдсэн хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 75 гишүүнээс 41 гишүүн ирж, 54.7 хувийн ирцтэйгээр хуралдаан 10 цаг 03 минутад Төрийн ордны “Их хуралдай” танхимд эхлэв.
Эмнэлгийн чөлөөтэй: Д.Бат-Эрдэнэ;

Тасалсан: Н.Учрал, Б.Энхбаяр;

Хоцорсон: Ц.Анандбазар -40 минут, Ж.Бат-Эрдэнэ -15 минут, Х.Булгантуяа -15 минут, Ц.Даваасүрэн -10 минут, Т.Доржханд -22 минут, М.Оюунчимэг -15 минут, Д.Цогтбаатар -20 минут, Б.Энх-Амгалан -35 минут. 

Улсын Их Хурлын дарга Г.Занданшатар энэ долоо хоногт төрсөн өдөр нь тохиож байгаа Улсын Их Хурлын гишүүн Ж.Батсуурь, Л.Мөнхбаатар, Л.Оюун-Эрдэнэ нарт Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв.
Нэг.Монгол Улсын Ерөнхий сайдыг томилох тухай 
Хэлэлцэж буй асуудалтай холбогдуулан Улсын Их Хурлын гишүүн, нэр дэвшигч У.Хүрэлсүх, Монгол Улсын Ерөнхийлөгчийн Тамгын газрын дарга Ө.Шижир нар оролцов.

Хуралдаанд Улсын Их Хурлын Тамгын газрын Ерөнхий нарийн бичгийн дарга Л.Өлзийсайхан, Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Э.Баттогтох, Б.Золбоо, Улсын Их Хурал дахь Монгол Ардын намын бүлгийн Ажлын албаны дарга Н.Энхтайван, Улсын Их Хурал дахь Ардчилсан намын бүлгийн Ажлын албаны дарга Д.Золжаргал нар байлцав.

Монгол Улсын Ерөнхий сайдаар томилох тухай Монгол Улсын Ерөнхийлөгчийн саналыг Ерөнхийлөгчийн Тамгын газрын дарга Ө.Шижир, Монгол Улсын Ерөнхий сайдаар томилох тухай саналыг хэлэлцсэн талаарх Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Н.Энхболд нар танилцуулав.
Монгол Улсын Ерөнхийлөгчийн санал болон Байнгын хорооны санал, дүгнэлттэй холбогдуулан Улсын Их Хурлын гишүүн Н.Алтанхуяг, Б.Пүрэвдорж, О.Цогтгэрэл, Ц.Туваан нарын тавьсан асуултад Улсын Их Хурлын гишүүн, нэр дэвшигч У.Хүрэлсүх хариулж, тайлбар хийв.

Улсын Их Хурлын гишүүн С.Ганбаатар, Б.Бат-Эрдэнэ, Ж.Батсуурь, Д.Ганбат, Ц.Туваан, Т.Доржханд, М.Оюунчимэг, Т.Аюурсайхан, Ш.Адьшаа, Б.Саранчимэг, Б.Бейсен, С.Одонтуяа, Н.Алтанхуяг, Ж.Мөнхбат нар үг хэлэв.

          Улсын Их Хурлын дарга Г.Занданшатар гишүүдийн хурууны хээ санал хураалтын системд бүрэн уншигдаж, жигдрээгүй байгаа тул Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.2-т заасны дагуу санал хураалтыг гар өргөж явуулах нь зүйтэй гэсэн горимын санал гаргав.

          Г.Занданшатар: Улсын Их Хурлын дарга Г.Занданшатарын гаргасан горимын саналыг дэмжье гэсэн санал хураалт явуулъя. 

Зөвшөөрсөн:
 70

Татгалзсан: 

   1

Бүгд:


 71
           98.6 хувийн саналаар горимын санал дэмжигдлээ. 
Монгол Улсын Их Хурлын чуулганы хуралдааны дэгийн тухай хуулийн 14.2-т заасны дагуу санал хураалтыг гар өргөж явуулав. 


Г.Занданшатар: Байнгын хорооны саналаар Монгол Улсын Ерөнхий сайдаар Ухнаагийн Хүрэлсүхийг томилох саналыг дэмжье гэсэн санал хураалт явуулъя.

Зөвшөөрсөн: 
70

Татгалзсан:

  1

Бүгд:


71


98.6 хувийн саналаар дэмжигдлээ. 

Монгол Улсын Их Хурлын чуулганы хуралдааны дэгийн тухай хуулийн 28.3-т заасны дагуу нэр дэвшигчийг хуралдаанд оролцсон гишүүдийн олонх дэмжсэн тул Монгол Улсын Ерөнхий сайдыг томилох тухай тогтоол баталсанд тооцов. 

Улсын Их Хурлын дарга Г.Занданшатар “Монгол Улсын Ерөнхий сайдыг томилох тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./11:35/

Монгол Улсын Ерөнхий сайд У.Хүрэлсүх үг хэлж, Төрийн сүлдэнд мэхийн ёслов.

Уг асуудлыг 11 цаг 51 минутад хэлэлцэж дуусав.


Хоёр.Улсын Их Хурлын гишүүний халдашгүй байдлын дэд хорооны бүрэлдэхүүний тухай

Хуралдаанд Улсын Их Хурлын Тамгын газрын Ерөнхий нарийн бичгийн дарга Л.Өлзийсайхан, Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Э.Баттогтох, Б.Золбоо, Улсын Их Хурал дахь Монгол Ардын намын бүлгийн Ажлын албаны дарга Н.Энхтайван, Улсын Их Хурал дахь Ардчилсан намын бүлгийн Ажлын албаны дарга Д.Золжаргал нар байлцав.


Улсын Их Хурлын гишүүний халдашгүй байдлын дэд хорооны бүрэлдэхүүний талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн С.Бямбацогт танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүн Ц.Туваан, Д.Өнөрболор нарын тавьсан асуултад Улсын Их Хурлын дарга Г.Занданшатар, Улсын Их Хурлын гишүүн Н.Энхболд нар хариулж, тайлбар хийв.  

          Улсын Их Хурлын гишүүн Ж.Сүхбаатар, С.Ганбаатар, Ж.Мөнхбат, Ш.Раднаасэд нар үг хэлэв.
Монгол Улсын Их Хурлын чуулганы хуралдааны дэгийн тухай хуулийн 14.2-т заасны дагуу санал хураалтыг гар өргөж явуулав. 

Г.Занданшатар: “Улсын Их Хурлын гишүүний халдашгүй байдлын дэд хорооны бүрэлдэхүүний тухай” Улсын Их Хурлын тогтоолын төслийг баталъя гэсэн санал хураалт явуулъя.
Зөвшөөрсөн: 
59

Татгалзсан:

12

Бүгд:


71

83.1 хувийн саналаар тогтоол батлагдлаа.

Улсын Их Хурлын дарга Г.Занданшатар “Улсын Их Хурлын гишүүний халдашгүй байдлын дэд хорооны бүрэлдэхүүний тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./12:16/

Уг асуудлыг 12 цаг 17 минутад хэлэлцэж дуусав.

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Хуралдаан зохион байгуулах хэлтсийн референт Б.Туул, мөн хэлтсийн шинжээч П.Мядагмаа, М.Номиндулам, П.Оюунгэрэл нар хариуцан ажиллав. 
Хуралдаан 2 цаг 14 минут үргэлжилж, 75 гишүүнээс 72 гишүүн ирж, 96.0 хувийн ирцтэйгээр 12 цаг 17 минутад өндөрлөв.  

ПРОТОКОЛЫН АЛБАНЫ



ШИНЖЭЭЧ






Д.УЯНГА
МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ 2020 ОНЫ

 7 ДУГААР САРЫН 02-НЫ ӨДӨР /ПҮРЭВ ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Г.Занданшатар: Бадмаанямбуугийн Бат-Эрдэнэ гишүүн энэ хоцорсон, тасалсан гишүүдийг бүртгээд мэдэгдэж, зарлаж дуудна шүү. Мэндчилгээ дэвшүүлнэ. Энэ долоо хоногт төрсөн өдөр нь тохиож байгаа Улсын Их Хурлын гишүүдэд мэндчилгээ дэвшүүлье. Энэ 6 дугаар сарын 29-нд Улсын Их Хурлын гишүүн Лувсаннамсрайн Оюун-Эрдэнэ төржээ. 40 нас хүрч байна. 40 насны ойн баярын мэнд хүргэе. 7 дугаар сарын 02-нд Улсын Их Хурлын гишүүн Жамбын Батсуурь төржээ. Батсуурь гишүүндээ төрсөн өдрийн баярын мэнд хүргэе. Мөн 7 дугаар сарын 02-нд Лхагвын Мөнхбаатар гишүүн төржээ. Энх-Амгалан даргаа Мөнхбаатар гишүүнийг дуудаарай. Улсын Их Хурлын гишүүдийнхээ нэрийн өмнөөс Лувсаннамсрайн Оюун-Эрдэнэ, Лхагвын Мөнхбаатар, Жамбын Батсуурь нартаа төрсөн өдрийн мэнд хүргэж, эрүүл энх, аз жаргал, сайн сайхныг хүсэн ерөөе. 
Манай дархан гишүүн Ёс зүйн хорооны дарга Бат-Эрдэнэ гишүүн ирцээ бүртгээд цагтаа ирсэн гишүүдийг тэмдэглээд зарлаж эхэлнэ шүү. Төрсөн өдөр нь тохиож байгаа Лхагвын Мөнхбаатар гишүүн орж ирлээ. Төрсөн өдрийн баярын мэнд хүргэе. Тамгын газар бүртгэл дээрээ зарим гишүүдийн хурууны хээ уншигдаагүй байна шүү. Мөнхбаатар гишүүнээ картаа уншуулаарай. Карт чинь ирцэд ороогүй байна. 
Монгол Улсын Их Хурлын 8 дахь удаагийн сонгуулиар байгуулагдсан Улсын Их Хурлын анхдугаар чуулганы 2020 оны 7 дугаар сарын 02-ны өдрийн нэгдсэн хуралдаан нээснийг мэдэгдье. 52 хувийн ирцтэйгээр, 53,3 ирцтэй, 54,7 хувийн ирцтэйгээр ирц бүрдсэн байна. Чуулганы нэгдсэн хуралдаанаар хэлэлцэх асуудлыг танилцуулъя. 

1 дүгээрт Монгол Улсын Ерөнхий сайдыг томилох тухай асуудал. 

2 дугаарт Улсын Их Хурлын гишүүний халдашгүй байдлын дэд хорооны бүрэлдэхүүний тухай. Хэлэлцэх асуудалдаа орно. 
Нэг.Монгол Улсын Ерөнхий сайдыг томилох тухай асуудлыг хэлэлцэнэ. 
Монгол Улсын Ерөнхий сайдыг томилох саналыг Монгол Улсын Ерөнхийлөгчийн Тамгын газрын дарга Шижир танилцуулна. Шижир даргыг чуулганы танхимд урьж байна. Аюурсайхан даргаа карт чинь уншигдаагүй байна шүү. Хурууны хээтэй. Оюун-Эрдэнэ сайдаа хурууны хээ уншаагүй байна шүү. Лувсаннамсрайн Оюун-Эрдэнэ сайдад төрсөн өдрийн баярын мэнд хүргэе. 40 насны босго давлаа. Гишүүд ирцээ шалгаад хурууны хээндээ бүртгүүлээрэй. Хэлэлцэх асуудалдаа орно. Монгол Улсын Ерөнхий сайдыг томилох тухай асуудлыг хэлэлцэнэ. Монгол Улсын Ерөнхий сайдыг томилох саналыг Монгол Улсын Ерөнхийлөгчийн Тамгын газрын дарга Шижир танилцуулна. Шижир даргыг индэрт урьж байна. 

Ө.Шижир: Улсын Их Хурлын дарга, эрхэм гишүүд ээ, 
Улсын Их Хурлын 2020 оны ээлжит сонгуулийн дүнгээр олонх суудал авсан Монгол ардын нам Ухнаагийн Хүрэлсүхийг Монгол Улсын Ерөнхий сайдад нэр дэвшүүлэн 2020 оны 7 дугаар сарын 01-ний өдөр Монгол Улсын Ерөнхийлөгчид өргөн мэдүүллээ. 

Монгол Улсын Үндсэн хуулийн 39 дүгээр зүйлийн 2 дахь хэсэгт заасны дагуу Монгол Улсын Ерөнхийлөгч Ухнаагийн Хүрэлсүхийг Монгол Улсын Ерөнхий сайдаар томилох саналыг Монгол Улсын Их Хуралд оруулж байна. 

Ухнаагийн Хүрэлсүх нь 1968 онд Улаанбаатар хотын Сүхбаатар дүүрэгт төрсөн. 52 настай. 1985 онд Нийслэлийн 10 жилийн 2 дугаар дунд сургууль, 1989 онд Батлан хамгаалахын их сургуулийг улс төр судлаач мэргэжлээр, 1994 онд төрийн захиргаа удирдлагын хөгжлийн институтийг төрийн удирдлагын арга зүйч мэргэжлээр, 2000 онд Монгол Улсын Их сургуулийн Хууль зүйн дээд сургуулийг эрх зүйч мэргэжлээр тус тус төгссөн байна. Нэгдсэн Үндэстний Байгууллагын манлайлагч төрийн түшээ өргөмжлөл, бэлтгэл хурандаа цолтой. Ам бүл 4, эхнэр 2 хүүхдийн хамт амьдардаг. 
Ухнаагийн Хүрэлсүх нь 1989-1990 онд Монгол ардын армийн 152 дугаар ангид улс төрийн орлогч, 1991-1994 онд Монгол ардын хувьсгалт намын төв хороонд улс төрийн ажилтан, 1994-1996 онд Улсын Их Хурал дахь Монгол ардын хувьсгалт намын бүлгийн ажлын албанд зөвлөх, 1996-1997 онд Монгол ардын хувьсгалт намын Залуучууд хөгжил төвийн ерөнхий захирал, 1997-1999 онд Монголын ардчилсан социалист залуучуудын холбооны Ерөнхийлөгч, 1999-2000 онд Улсын Их Хурал дахь Монгол ардын хувьсгалт намын бүлгийн ажлын албанд нийгмийн бодлогын зөвлөх, 2000-2005 онд Монголын ардчилсан социалист залуучуудын холбооны ерөнхийлөгч, 2000-2007 онд Монгол ардын хувьсгалт намын удирдах зөвлөлийн гишүүн, 2000-2004 онд Улсын Их Хурлын гишүүн, 2004-2008 онд Улсын Их Хурлын гишүүн, 2004-2006 онд Засгийн газрын гишүүн, Онцгой байдлын асуудал эрхэлсэн Монгол Улсын сайд, 2006-2008 онд Засгийн газрын гишүүн Мэргэжлийн хяналтын асуудал эрхэлсэн Монгол Улсын сайд, 2007 оноос Монголын зүүний хүчний холбооны Ерөнхийлөгч, 2008-2012 онд Монгол ардын намын Ерөнхий нарийн бичгийн дарга, 2012-2013 онд Улсын Их Хурлын гишүүн, 2014-2015 онд Монгол Улсын Шадар сайд, 2016-2017 онд Монгол Улсын Шадар сайдаар ажилласан бөгөөд 2017 оноос Монгол Улсын Ерөнхий сайд, Монгол ардын намын дарга, 2020 оноос Улсын Их Хурлын гишүүнээр тус тус ажиллаж байна. 
Ухнаагийн Хүрэлсүхийг Монгол Улсын Ерөнхий сайдаар томилох асуудлыг хэлэлцэн шийдвэрлэхийг хүсье. Анхаарал тавьсанд баярлалаа. 
Г.Занданшатар: Шижир даргад баярлалаа. Сарангэрэл сайд, Жамъянгийн Мөнхбат гишүүн, Баттөмөр гишүүн, Раднаасэд гишүүдийн карт уншигдаагүй байна. Хурууны хээгээ уншуулж картаа уншуулъя. Төрийн байгуулалтын байнгын хорооны санал, дүгнэлтийг Улсын Их Хурлын гишүүн Нямаагийн Энхболд танилцуулна. Энхболд гишүүнийг индэрт урьж байна. 
Н.Энхболд: Улсын Их Хурлын дарга, эрхэм гишүүд ээ, 
Монгол Улсын Үндсэн хуулийн Гучин есдүгээр зүйлийн 2 дугаар хэсэгт заасан бүрэн эрхийнхээ дагуу Монгол Улсын Ерөнхийлөгчөөс Улсын Их Хурлын гишүүн Ухнаагийн Хүрэлсүхийг Монгол Улсын Ерөнхий сайдаар томилох саналыг Улсын Их Хуралд 2020 оны 7 дугаар сарын 02-ны өдөр оруулсан.

Монгол Улсын Үндсэн хуулийн Хорин тавдугаар зүйлийн 1 дэх хэсгийн 6 дахь заалт, Монгол Улсын Их Хурлын тухай хуулийн 23 дугаар зүйлийн 23.2.8 дахь заалт, Монгол Улсын Их Хурлын чуулганы хуралдааны дэгийн тухай хуулийн 28 дугаар зүйлийн 28.1 дэх хэсэгт заасныг тус тус үндэслэн Монгол Улсын Ерөнхий сайдаар томилох тухай саналыг Төрийн байгуулалтын байнгын хороо 2020 оны 7 дугаар сарын 02-ны өдрийн хуралдаанаараа хэлэлцлээ.

Ухнаагийн Хүрэлсүх нь 1968 оны 6 дугаар сарын 14-ний өдөр Улаанбаатар хотын Сүхбаатар дүүрэгт төрсөн, 52 настай. 1985 онд нийслэлийн 10 жилийн хоёрдугаар дунд сургууль, 1989 онд Батлан Хамгаалахын Их Сургуулийг Улс төр судлаач мэргэжлээр, 1994 онд Төрийн Захиргаа, Удирдлагын Хөгжлийн Институтийг Төрийн удирдлагын арга зүйч мэргэжлээр, 2000 онд Монгол Улсын Их Сургуулийн Хууль Зүйн Дээд Сургуулийг Эрх зүйч мэргэжлээр тус тус төгссөн. Нэгдсэн Үндэстний Байгууллагын Манлайлагч төрийн түшээ өргөмжлөлт, бэлтгэл хурандаа цолтой. Ам бүл 4. 1989-1990 онд Монголын Ардын Армийн 152 дугаар ангид улс төрийн орлогч, 1991-1994 онд МАХН-ын Төв хороонд улс төрийн ажилтан, 1994-1996 онд Улсын Их Хурал дахь МАХН-ын Бүлгийн Ажлын албанд зөвлөх, 1996-1997 онд МАХН-ын Залуучууд Хөгжил төвийн Ерөнхий захирал, 1997-1999 онд Монголын Ардчилсан Социалист Залуучуудын Холбооны Ерөнхийлөгч, 1999-2000 онд Улсын Их Хурал дахь МАХН-ын Бүлгийн Ажлын албанд Нийгмийн бодлогын зөвлөх, 2000-2005 онд Монголын Ардчилсан Социалист Залуучуудын Холбооны Ерөнхийлөгч, 2000-2007 онд МАХН-ын Удирдах Зөвлөлийн гишүүн, 2000-2004 онд Улсын Их Хурлын гишүүн, 2004-2008 онд Улсын Их Хурлын гишүүн, 2004-2006 онд Засгийн Газрын гишүүн, Онцгой байдлын асуудал эрхэлсэн Монгол Улсын Сайд, 2006-2008 онд Засгийн газрын гишүүн, Мэргэжлийн хяналтын асуудал эрхэлсэн Монгол Улсын сайд, 2007 оноос Монголын Зүүний Хүчний Холбооны Ерөнхийлөгч, 2008- 2012 МАН-ын Ерөнхий нарийн бичгийн дарга, 2012-2013 онд Улсын Их Хурлын гишүүн, 2014-2015 онд Монгол Улсын Шадар сайд, 2016-2017 онд Монгол Улсын Шадар сайдаар ажилласан бөгөөд, 2017 оноос Монгол Улсын Ерөнхий Сайд, 2017 оноос Монгол Ардын Намын дарга, 2020 оноос Улсын Их Хурлын гишүүнээр тус тус ажилласан байна.

Монгол Улсын Ерөнхийлөгчөөс ирүүлсэн Ерөнхий сайдыг томилох тухай саналтай холбогдуулж болон нэр дэвшигчээс Байнгын хорооны хуралдаанд оролцсон гишүүдээс асуулт асуугаагүй. Мөн санал гараагүй болно. 

Байнгын хорооны хуралдаанд оролцсон гишүүдийн олонх Ухнаагийн Хүрэлсүхийг Монгол Улсын Ерөнхий сайдаар томилох саналыг дэмжсэн болно.

Улсын Их Хурлын эрхэм гишүүд ээ,

Монгол Улсын Ерөнхий сайдыг томилох тухай саналыг хэлэлцсэн талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

Г.Занданшатар: Нямаагийн Энхболд гишүүнд баярлалаа. Одоо Монгол Улсын Ерөнхийлөгчийн санал, Байнгын хорооны санал, дүгнэлт түүнчлэн нэр дэвшигчээс асуулт асуух Улсын Их Хурлын гишүүд байна уу? Туваан гишүүнээр тасаллаа. Норовын Алтанхуяг гишүүн асуулт асууна. 
Н.Алтанхуяг: Та бүхний өглөөний амгаланг айлтгая. Ганцхан асуулт байгаа. Ерөнхий сайд бөгөөд бас дахиад Ерөнхий сайд болох гэж байгаа Хүрэлсүхээс энэ тодорхой асуулт шүү. Та одоо Ерөнхий сайдаар сая нэлээн хугацаанд ажиллаа. Одоо үргэлжлүүлээд ажиллахаар болж байх шиг байна. Хууль журам мөрдөгддөг нийгэмд амьдармаар байна. Тэгэхээр би танд их тодорхой санал хэлэх гэж байгаа. Би энэ улс орон даяар юу болж байгааг яг үнэнээ хэлэхэд бол мэдэхгүй байна. Сая зүгээр би Эрдэнэтэд ингээд нэр дэвшээд яваад олон хүнтэй уулзаж байхад хамгийн наад захын шүүхийн шийдвэр хэрэгжихгүй юм. Ийм улс байж бас болдог юм байхдаа. Энэ намын харьяаллаар та нар 60 хэдүүлээ болсон гээд жаахан аархах гээд байх шиг байна. 60 хэд байсан дахиад 60 хэд болсон. 
Тэгэхээр энийгээ жаахан намын дарга, Ерөнхий сайд анхаарч ажиллаач. Би Орхон аймаг дээр намын харьяаллаас болж ажлаасаа халагдаад шүүхээр яваад шүүхийн шийдвэр нь гараад 2, 3 жил болж байгаа 2 хүн байгаа. Энэ 2, 3 хүнийг буцааж ажилд нь тавих уу? Хууль хэрэгжих үү Монгол гэж би асууж байгаа юм. Боллоо. 
Г.Занданшатар: Монгол Улсын Ерөнхий сайд Хүрэлсүх микрофон. 
У.Хүрэлсүх: Баярлалаа. Асуултад хариулъя. Монголд хууль хэрэгждэг л нийгэм байх ёстой л гэж би ойлгож байгаа. Энийг л бид нар баталгаажуулсан. Гаргасан хууль дүрэм хэрэгжихгүй байгаа бол тэрийг хэрэгжүүлэх ёстой гэж ойлгож байна. Хууль хэрэгждэг ийм төртэй байх ёстой. Энэний төлөө ажиллана. 
Г.Занданшатар: Бөхчулууны Пүрэвдорж гишүүн асуулт асууна. 1 минут Норовын Алтанхуяг гишүүн. 1 минут нэмж тодруулж болно. 
Н.Алтанхуяг: Одоо тийм ерөнхий бөөрөнхий лоозонгийн шинжтэй юм би лав энэ 4 жилд сонсохгүй шүү. Одоо жишээлбэл Батлут бид хоёр тэр Эрдэнэтээс сонгогдсон энэ нөхөр тэр Засаг даргаар ажиллаж байсан. Тэгээд л тэндээс намын харьяаллаар нь 2 хүнийг ажлаас нь халаад шүүхийн шийдвэр гарсан. Одоо болтол авахгүй байгаа. Тэгэхээр би Ерөнхий сайдад хандаж хэллээ шүү. Би бусад аймгуудад юу болоод байгааг мэдэхгүй байна энэ Ардчилсан намынхан бодвол тэгж байгаад дуугардаг юм байлгүй дээ бодвол. Одоохондоо хэлгүй юм шиг сууцгааж байна. 
Мөнхбаяр гэж Хуулийн хэлтсийн даргаар ажиллаж байсан залуу байгаа. Тэр Соёл урлаг спортын хэлтсийн даргаар ажиллаж байсан эмэгтэй байгаа. Буцааж ажилд нь аваарай. Би өдөр болгон энэ Их Хурлын индрээс энийг ярина шүү энэ заавал ажил болгох ёстой шүү. Ерөнхий сайдаа. 
Г.Занданшатар: Санал хэллээ. Бөхчулууны Пүрэвдорж гишүүн асуулт асууя. Тэгэхээр намаа удирдаж Их Хуралд олонх болсонд баяр хүргэе. Тэгэхээр Монгол Улсын эдийн засаг түүхэнд байгаагүйгээр агшиж 10,7 хувиар багассан байгаа. Тэгэхээр энэтэй холбоотойгоор гадаад худалдаа 1,6 тэрбумаар буурлаа. Экспорт 1,3 тэрбумаар багассан байна. Энэ эдийн засгийн энэ агшилттайгаар холбоотойгоор ямар эдийн засгийн нарийн төлөвлөгөө байна вэ энэ дээр 1 дүгээр асуулт байна. 
2 дахь нь хар саарал жагсаалтаас хэзээ гарах юм бэ? 2017 оны 12 сард Европын холбооны татварын асуудлаар хамтран ажилладаггүй улсын жагсаалтад орсон байна. 2019 оны 10 сард ФАТФ-ын саарал жагсаалтад, 20 оны 5 сард Европын холбооны хар жагсаалтад орсон байна. Энэ хар жагсаалтад орсныг бол та бүхэн шалтгааныг нь ард түмнээс нуугаад яваад байна. Гэтэл дэлхий энийг чинь мэдээд байгаа шүү дээ. Энэ оффшорт мөнгө чинь байгааг, хар тамхиар дамжуулан мөнгө хийгээд байгааг дэлхий мэдэж байгаа учраас энэ жагсаалтад оруулаад байгаа юм. 
Энэ дээр хэзээ арга хэмжээ авч энэ асуудлыг оффшорын мөнгөө хэзээ татах юм бэ? Тэр хар тамхитайгаа хэзээ тэмцэж энийг нь багасгах юм бэ, энэ асуудлаа яаж шийдэх юм бэ? Ханшийн асуудал байна. 16 онд 1980 төгрөгөөр аваачиж өгсөн. Гэтэл одоо өнөөдрийн байдлаар 2820 болсон байж байна. 40 хувиар суларлаа. Үүнээс шалтгаалаад энэ иргэдийн өргөн хэрэглээний бараа импортыг барааны үнэ өсөөд иргэдийн халаасыг л суйлдаг л ийм л ажилтай болж байна. Тийм учраас энэ ханшийн сулралтай яаж тэмцэх юм бэ? 
Төсвийн тодотгол хийхгүй бол болохгүй нь. Яагаад гэвэл одоо дарга нарын тансаглал хэрээс хэтэрсэн байгаа. Энэ одоо тодотголоо хийж байж тодорхой хөрөнгө оруулалтаа татаж байж дээрээс нь ажилгүй сууж байдаг төрийн албан хаагч нарыгаа зарим хэсгийг нь халж байж бид нар энэ одоо эдийн засгийн хүндрэлээс гарах ёстой. Энэ төсвийн тодотголоо хэзээ хийх юм бэ? Одоо 1,5 их наядаар эхний 5 сарын байдлаар орлого тасарсан байж байгаа. Дээрээс нь бид нар 20 оны төсвөө 2 их наядын алдагдалтай баталсан. 
Энийгээ одоо хурдан шийдэхгүй бол болохгүй болчхоод байгаа ийм нөхцөл байдалд орж байна. Дээрээс нь 4 дэх асуулт эдийн засгийн хямралтай үед энэ аж ахуйн нэгжүүдээ дэмжсэн бодлого чинь түрүүчийнх нь бас нэг сайн байндаа туссангүй. Тэртээ тэргүй хий бичилт болоод байсан. Тэгэхээр энэ аж ахуйн нэгжийн чинь 90 хувь нь үйл ажиллагаа нь саармагжаад, 80 хувь нь орлого нь буураад ийм нөхцөлтэй байж байна. Тодорхой арга хэмжээ авахгүй бол татварын бодлого явуулахгүй бол болохгүй ийм нөхцөл байдалд орчхоод байна. Энэ 5 асуултад та хариулт өгөөч. Тодорхой төлөвлөгөөтэй шийдвэртэй арга хэмжээ авахгүй бол энэ эдийн засаг чинь улам хүндрээд, аж ахуйн нэгжүүд улам асуудалтай болоод ажил олгогч нар ажилчдаа халах ийм нөхцөл байдалд иргэдийн орлого хумигдах, улам бүр ядуурах ийм нөхцөл байдалд очиж байна. Тийм учраас энэ дээр ямар, ямар арга хэмжээ авах вэ гэдгээ бас хэлж өгнө үү. 
Г.Занданшатар: Ерөнхий сайд асуултад хариулна. 
У.Хүрэлсүх: Баярлалаа. Тэгээд би томилогдвол дараа нь бас үг хэлэхээр бэлдсэн байгаа. Энэ үг дээр бас зарим холбогдолтой асуудлуудын хариулт хэлэгдэх байх гэж бодож байна. Пүрэвдорж гишүүнтэй санал нэг байна. Улсын эдийн засгийн нөхцөл байдал бол хүнд байгаа. Цар тахалтай холбоотой асуудлууд байна. Давагдаж гаршгүй хүчин зүйлүүд бас байгаа. Монгол Улсын Засгийн газар, Улсын Их Хурал өөрсдөөсөө шалтгаалах боломжтой бүхий л арга хэмжээнүүдийг авч хэрэгжүүлсэн гэж үзэж байгаа. Бидэнд байгаа боломж нөхцөл энэ. Би бас олон юм амлаж чадахгүй. Худлаа хэлж чадахгүй. Байгаа хөрөнгийнхөө бололцоонд л ажлуудаа хийж байгаа. Цаашдаа ч ингэж ажиллана. Тийм учраас энэ аж ахуйн нэгж болон холбогдох байгууллагууд дээр авч хэрэгжүүлж байгаа ажлууд бидэнд байгаа боломж нөхцөлийнхөө хүрээнд л энэ ажлуудыг авч хэрэгжүүлж байгаа гэдгийг одоо бас хэлье. 
Төсвийн тодотгол хийнэ. Шинэ Засгийн газар байгуулагдаад. Холбогдох сайд нар томилогдоно. Төсвийн тодотголд бэлтгэж байгаа. Төсвийн тодотгол хийнэ. Саарал жагсаалтаас гарна. Холбогдох материалуудыг нь бүрдүүлээд холбогдох газарт өгсөн. Ажлын хэсэг гараад ажиллаж байгаа. Хар тамхитай холбогдсон нөхөд арга хэмжээ авагдсан. Зарим элчин сайдууд болон холбогдох хүмүүсийг татсан. Цаашдаа ийм зохисгүй асуудал гаргахгүйн төлөө бүх талаасаа хяналт тавьж ажиллана. Тагнуулын байгууллага, цагдаагийн байгууллага үүн дээр ажиллаж байгаа. 
Холбогдох газрууд нь шалгалт хийж байгаа. Харамсалтай нь бидэнд мэдэгдэхгүйгээр ийм юмнууд хийж байна. Энэ бол гэмт хэрэг. Гэмт хэрэг баригдсан, илэрсэн. Энд бол Монгол Улсын төрөөс ч юм уу, хэн нэгэн албан тушаалтан чи яваад ийм хууль бус зүйл хийгээд байх, ийм гэмт хэрэг хийгээд байх, хар тамхины наймаа хийгээд байх гэж ямар нэгэн байдлаар үүрэг даалгавар өгсөн зүйл байхгүй. Холбогдох хүмүүс нь гэмт хэрэг хийсэн. Хуулийнхаа дагуу хариуцлагаа хүлээж байгаа. Цаашдаа энэ гэмт хэргээс урьдчилан сэргийлэх арга хэмжээнүүдийг яаралтай авч хэрэгжүүлэх арга хэмжээнүүд зохион байгуулалттай явж байгаа гэдгийг бас танд хэлье. Товч ийм асуудал байна даа. 
Ханшийн асуудал хүнд байгаа. Энэ асуудал дээр Засгийн газар үйл ажиллагааныхаа мөрийн хөтөлбөрийг та бүхэнд оруулж ирж танилцуулна. Энэ дээр авагдах арга хэмжээнүүдийн талаар тодорхой тусгалаа олж оруулж ирнэ гэж ингэж бодож байна. Баярлалаа. 
Г.Занданшатар: Энэ дашрамд ФАТФ буюу энэ стратегийн дутагдалтай улсуудын жагсаалтаас гарах саарал жагсаалтаас гарахтай холбоотойгоор төрийн болон мэргэжлийн байгууллагуудын тасралтгүй хамтын ажиллагааны үр дүнд 2019 оны 10 дугаар сард ФАТФ-аас өгөгдсөн 6 үүрэг даалгаврыг амжилттай биелүүлсэн үр дүнг ФАТФ-ын цахим хуудаст 2020 оны 6 дугаар сарын 30-ны өдөр буюу 2 өдрийн өмнө албан ёсоор дүгнэлтийг нийтэлсэн байна. Энэ нь үндсэндээ саарал жагсаалтаас гарах болзлыг Монгол Улс хангалаа гэдгийг дэлхийн санхүүгийн гэмт хэрэгтэй тэмцэх байгууллагаас зарласан. 9 сард газар дээрх шалгалт хийгээд Монгол Улс үндсэндээ саарал жагсаалтаас гарах болсон сайн мэдээг танд бас, та бүхэндээ бас дуулгая. Одоо Сайнхүүгийн Ганбаатар гишүүн. Пүрэвдорж гишүүн 1 минут. 
Б.Пүрэвдорж: 16 онд 15 сая төгрөгийн иргэн болгонд өртэй байсан улсыг авчхаад одоо 30 сая болсон байгаа. Энэ ирэх 4 жилд 2,9 тэрбум долларын Засгийн газрын өр төлнө. Дээрээс нь төрийн болон хувийн компаниудын 11 тэрбум доллар нийтдээ 14 тэрбум доллар төлөх ёстой. Энэ хар саарал жагсаалтаасаа гарахгүй бол дэлхийн санхүүгийн байгууллагууд бид нарт сохор зоос ч өгөхгүй. Дэмжихгүй. Тэгэхээр бид нарт маш өндөр. Дээрээс нь энэ эдийн засгийн хүндрэл, хямрал болчхоод байна. Тэгэхээр бид нар маш өндөр хүүтэй бонд авч байж л энэ өрөө төлөхөөс өөр аргагүй нөхцөл байдалд орчхоод байна. Энэ дээр тодорхой арга хэмжээ аваад ингээд явах байх. 
Би бол 1 зүйлийг хэлье. Бүх юмыг эсэргүүцэхгүй. Тодорхой хугацаанд та бүхний хийж байгаа ажлыг дэмжээд явна. Мэдээж одоо мөрийн хөтөлбөрийнхөө дагуу ажилд бас хяналт тавиад явна гэдгийг хэлье. 

Г.Занданшатар: Ерөнхий сайд асуултад хариулъя. 
У.Хүрэлсүх: Өрийн асуудал ярьж байна тийм ээ. Өртэй байгаа. Засгийн газар 7,2 тэрбум долларын өртэй байгаа. Улсын хэмжээнд бол 29,7 тэрбум долларын өртэй байгаа. Улсын өр. Засгийн газрын өр бол 7,2 тэрбум. Энэ өр ширийг дарахын төлөө л бүгдээрээ ажиллаж байгаа. Энэ бол та бидний тавьсан өр. Хамтдаа дарна. Баярлалаа. 
Г.Занданшатар: Сайнхүүгийн Ганбаатар гишүүн асуулт асууна. 
С.Ганбаатар: Ерөнхий сайд Хүрэлсүх ажлаа үргэлжлүүлж хийх байх. Ямар ч байсан 3 зүйл хэлмээр байна. Биеэ тоож бяралхаж аархаж болохгүй. 62 суудалтай. Олдвол өлдөнө гэж ярьдаг. Баахан юм гуйсан, нэхсэн хүмүүс л зөндөө байгаа байх. Ерөнхий сайдын ажил Монгол Улсын аж амьдрал хөгжил дэвшлийн гол тулгуур. Ерөнхий сайд ажлаа сайн хийхийн тулд би 3 зөвлөгөө өгмөөр байна. 
1 дүгээрт үхлийг шийдвэл бүхнийг шийднэ гэж яг гол асуудал руугаа барьж аваарай. Өнгөрсөн 4 жил бол яг гол асуудал руугаа ороогүй. Оюутолгойн хэлэлцээрийг Монголын ард түмэнд ашигтай болгоё гэдэг талаар хумсаа ч хөдөлгөөгүй гэж би үзэж байгаа. Энийгээ хамгийн түрүүнд барьж авах хэрэгтэй. Монгол оронд өнөөдөр хамгийн чухал зүйл мөнгө хэрэгтэй байгаа. Мөнгө л дутагдаж байгаа бидэнд. Мөнгө олох ганц вариант нь уул уурхайн баялаг. Шударга байх. Энэ дээр Оюутолгой дээр томоохон үр дүнтэй хэлэлцээрт өөрчлөлт оруулах энэ гэрээнд өөрчлөлт оруулах Дубайн гэрээ байна. Тэр буруу хийсэн хүмүүсийг бол шийтгэх барих юм бол явагдсан. 
Одоо гэрээнд өөрчлөлт ороход хамтарч ажиллана. Энэ дээр бол ганцхан Ерөнхий сайд хэлээд байгаа юм биш. Та манлайлах нь тодорхой. Бид бол сөрөг хүчин байна уу, эрх баригч нь байна уу бүгдээрээ хамтарч ажиллах ёстой. Энийг 1 дүгээрт барьж авах ёстой. Тойрч зугтахгүй. 2 дугаар зүйл гэвэл алдартай ГОК-ын 49 хувь, 51 хувь гэж байгаа. Алцганаад л яваад байгаа. Яг шийдээгүй. Их Хурал ажлаа сайн хийсэн. Шийдвэр гарсан. Тэгээд тэр шүүх дээрээ байна уу, хаанаа байна уу гацаагаад байгаа. Энэ дээр бас эр зориг гаргаж барьж авах ёстой байх. 3 сая Монголчуудын эрх ашиг, 106 мянган Эрдэнэтчүүдийн эрх ашиг, 6600 Эрдэнэтийн ажилчдын эрх ашиг. Тэр дүгээр бетон эсхүл одоо нэг тийм суурь машины тухай яриагүй шүү дээ. 6600 хүмүүсийн хөдөлмөр шингэсэн, сэтгэл шингэсэн. 32 хүн үйлдвэрлэлийн ослоор нас барсан байгаа. 8 Орос хүн байгаа тэр дунд. Энэ бүхний эрх ашиг яригдах байх. 

3 дугаар гол зүйл бол ийм цөөхөн ийм их баялагтай ард түмэнд социал демократ үзэл гэж ярьдаг. Хэлэлцээрийн журмаар явдаг. Нийгмийн түншлэл, нийгмийн хэлэлцээр. Улсын 3 талт хэлэлцээрийг Ерөнхий сайдаа яаралтай одоо ингээд энэ зундаа хийх ёстой. Өөрөөр хэлбэл би Ерөнхий сайд бяртай байна, би хийе гээд ханцуй шамлахаасаа илүү үүнийг надаас илүү хэн хийж чадах вэ? Бизнес эрхлэгчдийн төлөөллийн байгууллагыг хүчинтэй оролцуулах, хэдэн олигархуудыг би хэлээгүй шүү. Ажил олгогч эздийн холбоо, худалдаа аж үйлдвэрийн танхимыг утгаар нь. Үйлдвэрчин буюу хөдөлмөрчин ард иргэдийн төлөөллийн байгууллагыг оролцуулах ингэснээрээ аймгийн 3 талт хэлэлцээрийг хийх, яг ингээд явахаар л яаман дээр аймаг дээр Засаг дарга байна уу, сайд нь өөрийгөө бодсон хүмүүс Ерөнхий сайдаа таны ажлыг унагадаг, алдаг. 
Бүх хар юм нь таны нуруун дээр ирдэг. Аймгийн 3 талт хэлэлцээр гэдэг бол энэ Голланд, Сингапур ганцхан хөгжсөн юм нь энэ модель байгаа юм. Би үйлдвэрчний хүн учраас ингэж хэлээгүй. Улс орон хөгжье гэвэл ард иргэдийнхээ оролцоог хангадаг. Ингээд түрүүнээс хойш би 3 зүйл хэллээ. Таны сайн шийдвэрүүдийг дэмжиж ажиллана. Тааруу шийдвэрүүдийг бол засаж залруулж ажиллана. Энэ бол таны хувь хүнтэй холбоотой асуудал биш шүү. Улс орны эрх ашгийн асуудал. 
2 дугаар уул уурхайн баялгаа ард түмэндээ өгөх тал дээр хамтарч нийгэм даяар хамтарч ажиллая. Нийгмийн түншлэлийг өндөрт өргөж ажиллах нь таны ажлыг урагштай явуулах туйлын гарц гаргалгаа гэж үзэж байна. 
Г.Занданшатар: Ганбаатар гишүүн үг хэлчихлээ тийм ээ асуулт биш. Одоо Одонгийн Цогтгэрэл гишүүн асуулт асууна. 
О.Цогтгэрэл: Та бүхэнд энэ өдрийн мэнд хүргэе. Ерөнхий сайд Хүрэлсүхээс тодорхой ганцхан асуулт байна. Нэр дэвшигч ч гэсэн тэртээ тэргүй Ерөнхий сайдаар батлагдах учраас Ерөнхий сайд гээд асууя. 2020-2024 оны Монгол Улсын Засгийн газрын яг төвлөрч ажиллах тэргүүлэх 3 чиглэлийг та тодорхой хэлж өгөөч. Яагаад гэхээр 4 жил гэдэг хугацаа өөрөө бас богино. Төсөв хөрөнгө гэдэг өөрөө хязгаартай. Тэгэхээр бүх зүйлийг мэдээж шийдэх боломжгүй учраас таны болоод таны Засгийн газрын төвлөрч шийдэх бүр нэгдүгээрт нь, хоёрдугаарт, гуравдугаарт гээд ийм 3 асуудлыг хэлж өгөөч. Энийг өөрөө таны амнаас Монголын бизнес эрхлэгчид гаднын хөрөнгө оруулагчид олон хүмүүс бас анхааран сонсож байгаа байх гэж бодож байна. Энэ дээр ингээд болж өгвөл тодорхой хариулт өгөөч гэж хүсэж байна. 

Г.Занданшатар: Ерөнхий сайд асуултад хариулна.
У.Хүрэлсүх: Баярлалаа. 7 асуудал дээр анхаарч ажиллана гэж бодож байгаа. 1.Улс орноо хүнсээр хангах, ард иргэдийн орон сууцжуулах. 2-т нь дотооддоо эрчим хүчээр хангах. 3-т нь нефть шатахуунаар хангах. 4-т нь дэд бүтцээр хангах. 5-т мэдээлэл технологи харилцаа холбоогоор хангах. 6-д нь банк санхүүгийн реформ хийх. 7-д нь нийгэмд шударга ёсыг бэхжүүлж тогтоох, төрийн албаны бүх шатанд сахилга хариуцлага дэг журмыг тогтоох гэсэн ийм үндсэн 7 асуудал дээр би анхаарч ажиллана. Урд нь анхаарч ажиллаж ирсэн. Баярлалаа. 
Г.Занданшатар: Цэвэгдоржийн Туваан эрхэм гишүүн Цэвэгдоржийн Туваан асуулт асууна.
Ц.Туваан: Монгол Улсын Ерөнхий сайдад нэр дэвшиж байгаа Ухнаагийн Хүрэлсүх Ерөнхий сайдад бас амжилт хүсье. Тэгээд тодорхой 3 асуудал асуулт асууя. Ард түмэн сонголтоо хийсэн. Тэгээд Монгол ардын нам үнэлэхүй олонхын суудлыг авсан. Ардчилсан нам бол 11 суудал авч энэ 4 жилд сөрөг хүчний байр сууринаас ажиллах ийм сонголтыг ард түмэн хийсэн. Тэгэхээр Монгол Улсын Ерөнхий сайд болоод сөрөг хүчинтэйгээ хэрхэн хамтран ажиллах вэ гэдэг нэгдүгээр асуултыг асууя. 
2 дугаар асуулт нь бол түрүүн Пүрэвдорж гишүүн хэлсэн энэ юуны долларын үнэ ханш унасан асуудал 40 хувиар унасан байна. Монгол Улсын одоо бараа бүтээгдэхүүнийхээ 70 хувийг бид нар импортоор авдаг. Өөрөөр хэлбэл доллараар авдаг. Тэгэхээр энэ долларын ханш чангараад төгрөгийн ханш унаад байх тусам өргөн хэрэглээний бараа тэр дундаа иргэдийн сагсанд орж байгаа хүнсний бүтээгдэхүүний үнэ нэмэгдэнэ гэдэг нь бол тодорхой. Тэгэхээр энэ гадагшаа доллар зарж авдаг энэ ялангуяа энэ стратегийн хүнс болсон өөрсдийнхөө энэ хүнсийг 100 хувь хангах тал руу ямар бодлого барьж ажиллах вэ? 

Бүхэл бүтэн нэг одоо улс байна. Хүнсний ногоогоо шингэн сүүгээ гэх мэт зүйлүүдээ 100 хувь хангах тал руу ямар бодлого барьж ажиллах вэ гэдгийг бас танаас асууя. Тэгээд сая сонгуулийн үеэр бүх одоо хөдөөгөөс сонгогдсон гишүүд бол бүгдээрээ мэдэж байгаа, явсан. Монгол Улс өөрөө бэлчээрийн талхагдал даац хэтрэлт гэдэг асуудал бол байхгүй болсон. Монгол Улс өөрөө улаан цөл, элсэн цөл болсон. Тэгэхээр энэ асуудлыг маш өндөр хэмжээнд өөрөөр хэлбэл үндэсний аюулгүй байдлын хэмжээнд хүртэл ярьж шийдэхгүй бол Монголын уламжлалт нүүдлийн соёл иргэншил, нүүдлийн мал аж ахуй өөрөө маш том эрсдэлд орсон. Тэгэхээр энэ тал дээр та ямар бодлого барьж ажиллах вэ гэдгийг асуумаар байна. 


Тэгээд малчид маань жилдээ 2-хон удаа том орлого олдог. Тэр ноолуур хавартаа, намартаа малаа нядалж мах түүхий эдийн үнээс 2 том орлого олдог. Тэгэхээр энэ 2 орлого дээр хоёуланд нь өнгөрсөн хугацаанд таны тэргүүлж байсан Засгийн газрын хөдөө аж ахуйн яам иргэдийнхээ орлогыг бууруулах тал руу ажилласан. Одоо дахиж ийм алдааг битгий давтаасай. 2-хон удаа олдог орлого дээр нь бол дэм тус болох тал дээр нь ажиллаарай гэж ингэж хүсэж байна. 

3 дахь тодорхой асуулт цар тахлын үед төр маань бас бодлого боловсруулж Засгийн газраас тодорхой шийдвэрүүдийг гаргаж Их Хурал дэмжиж ажилласан. Энэ ажиллагаанууд ер нь таны дүгнэлтээр ямар хэдэн хувьтай биелсэн бэ? Яг сонгогчтой уулзаад явахаар энэ ажлууд ерөөсөө биелээгүй. Гаргасан шийдвэрүүд амьдралд хэрэгжээгүй гэдэг энэ асуудлуудыг яриад байгаа. Тэгэхээр энэ яг биелэлтийг нь дүгнэж үзсэн үү. Хэдэн хувьтай гүйцэтгэл нь гарсан бэ? Тэгээд цаашдаа яг энэ цар тахалтай холбоотой тактик бодлого чинь ямар байгаа бол. Одоо ингээд хувийн хэвшлийн маань бараг 85, 90 хувь орлогын хүндрэлд орчихлоо. Эрүүл мэндийн салбар ч гэсэн бас одоо тодорхой зөв тактик барьж ажиллах ийм шаардлагатай байгаа.

Тэгэхээр энэ ковидын үед эрүүл мэндийнхээ салбарт хувийн хэвшлээ дэмжих салбарт яаж ажиллах вэ гэсэн ийм тодорхой асуултуудад хариулт авъя. 
Г.Занданшатар: Монгол Улсын Ерөнхий сайд Ухнаагийн Хүрэлсүх асуултад хариулна.
У.Хүрэлсүх: Баярлалаа. Хариулъя. Сөрөг хүчинтэйгээ хамтарч ажиллана. Бид нар бол дайсан биш. Бид нар бол над нөхөд. Нэн ялангуяа Ардын нам Ардчилсан нам хоёрын хамтын ажиллагаа харилцан ойлголцлоос энэ улс орны цаашдын хөгжил, хувьд заяа шууд шалтгаална гэж боддог хүн би. Тийм учраас парламентад суудалтай намууд нэн ялангуяа одоо Ардчилсан намтай урд нь ч гэсэн бид нар хамтарч ажилладаг байсан. Цаашдаа ч хамтарч ажиллана. 
Нөхдийнхөө тавьж байгаа шүүмжлэл, хэлж ярьж байгаа зүйлд бид нар хүндэтгэлтэй хандана. Хүлээж авч ажиллана. Харин доромжлуулахгүй гэдгээ бас хэлье. Та бүхэн маань зарчмын шаардлагаа тавьж байгаарай. Харин битгий доромжилж байгаарай гэдгийг эрт хэлье. Тийм учраас цаашдаа хамтарч ажиллана. Алдаа дутагдал байвал хэлж ярьж байгаарай. Бид нар засаж залруулж ажилдаа тусгаж ажиллах болно гэдгээ би өчигдөр ч гэсэн намынхаа бага хурал дээр бас хэлсэн. Сөрөг хүчинтэй ажиллах асуудлаар энийг 1 дүгээрт хэлье. 
2 дугаарт энэ хүнсний бүтээгдэхүүнээр дотооддоо хангах асуудал одоо маш чухал байна. Би Туваан гишүүнтэй санал нэг байгаа. Монгол Улс бол дотооддоо хүнсээ хангах бүрэн боломжтой улс. Мэдээж элсэн чихэр, цагаан будаанаас авхуулаад цөөн тооны бараа бүтээгдэхүүнийг одоо хүнсний бүтээгдэхүүнийг бид нар үйлдвэрлэж чадахгүй байх. Улс орны маань онцлогтой холбоотой. Бусад зүйлийг бид нар бол дотооддоо үйлдвэрлэх бүрэн боломжтой. Тийм учраас хүнснийхээ хэрэгцээг дотооддоо хангах төдийгүй цаашдаа хүнс экспортолдог улс орон болох ийм зорилтыг одоо дэвшүүлсэн. 
Хөдөө аж ахуй газар тариалан мал аж ахуйгаа бид нар дэмжих ёстой. Атрын 4 дүгээр аяныг зохион байгуулна. Энэ жилээс ажил нь эхэлж байгаа. Эрчимжүүлсэн мал аж ахуй эрчимжсэн газар тариалангаа хөгжүүлнэ. Энэ дээр Засгийн газрын бодлого гарсан. Одоо хөрөнгө санхүүгийн асуудлыг шийдэх ёстой. Ирэх 4 жил бол бид нар бол атрын 4 дүгээр аяныг амжилттай зохион байгуулж дотоодынхоо хүнсний хэрэгцээг дотооддоо бүрэн хангадаг цаашид бол гадаадад экспортод гаргадаг ийм улс болъё гэсэн ийм зорилтыг дэвшүүлсэн.
Өнгөрсөн 3 жилийн үр дүнд бид нар дотооддоо ямар ч байсан улаанбуудай, гурил төмсөөр дотоодынхоо хэрэгцээг 100 хувь хангадаг болсон. Жимс, жимсгэнэ бусад одоо бүтээгдэхүүнээр 50-55 хувийг нь хангаж байгаа. Ийм боломж нөхцөл бидэнд гарсан. Энэ үлдэж байгаа ирэх 4 жилд бол энийг бүрэн төгс хийх ийм боломж нөхцөл байгаа. Тийм учраас энэ хүнсээр хангах асуудал бол манай улсын стратегийн үндэсний аюулгүй байдалтай холбоотой хүнсний аюулгүй байдалтай холбоотой асар чухал асуудал гэж ингэж ойлгож байна. Тийм учраас энэ чиглэлээр эрхэм гишүүнтэй хамтарч ажиллахад бэлэн байна гэдгийг хэлье. 
Ноолуурын ханштай холбоотой асуудал бол сая сонгуулийн үед мандсан. Одоо цар тахалтай холбоотой асуудлаар малчдадаа тус дэм болъё гэж бодож ажилласан зүйл маань бас зарим талд хэрэгжээгүй зүйлүүд байгаа. Ер нь цаашдаа бол Засгийн газар бүх юмны үнийг хатуу барьж чадахгүй гэдгээ би бас энд хэлье гэж бодож байна. Тэгэхээр эрэлт нийлүүлэлтийнхээ журмаар тэр зах зээлийнхээ зарчмаар юмны үнэ нь явах нь зүйтэй гэж ингэж бодож байгаа. Цар тахалтай холбоотой асуудал дээр бол бид нар улс орны эдийн засгийн амьдрал малчдын амьдралд хүндэрч байгаа учраас Засгийн газраас тодорхой арга хэмжээ авч хэрэгжүүлсэн. Бас үр дүнд хүрээгүй зүйлүүд байгаа. Гэхдээ малчдадаа тус дэм болсон зүйлүүд байгаа гэдгийг та бүхэн бүгдээрээ мэдэж байгаа гэж бодож байна. 
Цар тахлын үед авсан арга хэмжээнүүд бүгдээрээ хэрэгжээгүй зүйл байхгүй. Хэрэгжсэн. Үр шимээ өгсөн. Хүмүүс баярлаж байгаа. Хүүхдийн мөнгөнөөс авхуулаад нийгмийн даатгалын шимтгэл, аж ахуйн нэгжийн орлогын албан татвар, хүн амын орлогын татваруудыг тэглэсэн. Энэ бүгдээрээ одоо хувь хүмүүс болон аж ахуйн нэгжүүд дээр тус дэмээ өгсөн. Би түрүүн хэлсэн. Бид өөрсдийнхөө боломжийн хэмжээнд л ажиллаж байгаа. Илүү боломж байсан бол энэнээс илүү сайн ажиллах байсан. Харамсалтай нь бидний боломж нөхцөл хязгаарлагдмал байна. Хөрөнгө санхүү маань хязгаарлагдмал байна. Энэ бидний хамгийн том бэрхшээл зовлон байгаа гэдгийг та бүхэн маань ойлгоорой гэдгийг хэлье. 

Цар тахалтай цаашид авах авч хэрэгжүүлэх арга хэмжээний талаар төлөвлөгөө боловсруулсан байгаа. Энэ төлөвлөгөөнийхөө дагуу ажиллана. Төсвийн тодотгол хийх үеэр энэ асуудал дээр бид нар дахин санал боловсруулж оруулж ирнэ гэсэн ийм бодолтой байгаа гэдгийг хэлье. 
Эрүүл мэндийн салбарт бол бид нар цар тахлын үеэр бол тодорхой хэмжээний хөрөнгө оруулалтуудыг цаг алдалгүй хийсэн. Нийтдээ бол 200 гаруй тэрбум төгрөгийн эрүүл мэндийн салбарын хөрөнгө оруулалтыг хийж, эм, тоног төхөөрөмж шаардлагатай багаж эм тариануудыг авсан. Цар тахлын үед манай холбогдох байгууллагууд улсын онцгой комисс мэргэжлийн байгууллагууд хүч чармайлт тавьж ажилласан. Бид нар цаг хугацаа алдалгүй хил хязгаараа хаасан. Хичээл сургуулиа завсарласан. Олныг хамарсан олон нийтийн арга хэмжээнүүдийг цуцалсан. Цагаан сараа хүртэл цуцалсан. Цагаан сараа хүртэл цуцалсан. Энэ цаг алдалгүй авсан арга хэмжээнүүдийн үр дүнд өнөөдөр … /минут дуусав/
Г.Занданшатар: Ерөнхий сайдад нэмэлт минут өгье. 1 минут өгье. 
У.Хүрэлсүх: Энэ арга хэмжээнүүдийн үр дүнд өнөөдөр Монгол Улс дотооддоо коронавирус дэлгэрээгүй цорын ганц улс болж үлдэж чадсан. Одоо бидний хамгийн их анхаарал тавьж байгаа сэтгэл зовоож байгаа асуудал бол иргэдээ гадаадаас татаж авчирч байгаа. Энэ асуудал бол одоо нэлээдгүй хүндрэлтэй зүйлүүд байгаа. Авчирч байгаа иргэдээс маань өвчилсөн коронавирус туссан хүмүүс нэлээн олон гарч байгаа. Энэ хүмүүсийг бүрэн эмчлэх, энэ хүмүүсийг байршуулах, байрлуулах арга хэмжээ авах асуудал дээр бид нар маш хатуу хяналт тавьж ажиллах зайлшгүй шаардлага байгаа. Энэ арга хэмжээнүүдийг авч хэрэгжүүлнэ гэж ингэж бодож байна. Баярлалаа. 
Г.Занданшатар: Гишүүд асуулт асууж, хариулт авч дууслаа. Үг хэлэх Улсын Их Хурлын гишүүн байна уу? Одонтуяа гишүүнээр тасаллаа. Норовын Алтанхуяг гишүүнээр тасаллаа. Эрхэм гишүүн Бадмаанямбуугийн Бат-Эрдэнэ үг хэлнэ.
Б.Бат-Эрдэнэ: Танд баяр хүргэж амжилт хүсье. Би нэг тодорхой 2 зүйл хэлье. 1 дүгээрт бол энэ нийгэмд шударга ёсыг тогтоохтой холбоотой хамгийн чухал асуудал бол энэ байгалийн баялгийн тэгш шударга хуваарилалттай холбоотой асуудал яригдана. Энэ талаар бол сүүлийн 3 жилийн хугацаанд бол маш эрч хүчтэй олон ажил арга хэмжээнүүдийг авсан. Тэгэхээр энэ хүрээндээ хийж эхлүүлсэн ажлаа бол нэг үр дүнд хүргэх хэрэгтэй байна гэдгийг би 1 дүгээрт хэлэх гээд байгаа юм. Одоо Эрдэнэтийн 49 хувьтай холбоотой асуудал яригдах байх. 51 хувийн одоо маргаан будилаантай асуудал яригдана. Цаашлах юм бол Цагаан суваргын зэс алтны ордтой асуудал яригдана. Тавантолгойнхоо том ордын үйл ажиллагааг улам төгөлдөржүүлэхтэй холбоотой ийм асуудлууд яригдах болно. 
Түүнээс гадна хууль бусаар алдагдсан энэ том орд баялгуудаа яаж ард түмэн маань энэ баялгийн эзэн байх вэ. Үндсэн хуулиар олгогдсон тэр эрхийг нь баталгаажуулах энэ ажил дээр ер нь ханцуй шамлаж орж бид эндээс нь дэмжих хэрэгтэй байгаа юм. Энэ 12-16 онд бол харамсалтай нь олон орд баялгууд бол хуйвалдааны журмаар гарч байсан. Тавантолгойн том ордыг 100 жилээр Хятадын тэргүүтэй хэдэн орны компаниуд консорциумаар өгөхөөр ийм тогтоол яригдаж байсан. Тэрийг нь одоо бидний хэдэн юмнууд орилж хашхирч байж энэ дээр нь зогсоож авч үлдсэн. Цагаансуваргыг одоо хуйвалдааны журмаар тогтоол шийдвэр гаргаад явуулсан. Энийг нь одоо цөөхөн хэдэн юмнууд бид нар эсэргүүцээд бараагүй. Ноён уултай холбоотой асуудал бий. Эсэргүүцээд би бараагүй. Танай Засгийн газар бол харин одоо энийг бол бүрэн хэмжээгээр улсын тусгай хамгаалалтад авсан.
Тэгэхээр энэ ажлуудыг нэг цэгц юманд нь оруулахгүй бол ингээд болохгүй байх нь гэдэг 1 дүгээр санааг би хэлэх гээд байгаа юм. 2 дугаар юм бол Ерөнхий сайд Хүрэлсүх бол ард түмнийхээ дуу хоолой үгийг бол сонсоод байгаа юм. Энэ байдлаа одоо алдаж болохгүй шүү гэдгийг би тухайлан бүр захиж хэлэх гээд байгаа юм. Ард иргэдийнхээ одоо саналыг авсан, төлөөлөл болсон Их Хурлын гишүүд бид нарын дэвшүүлж байгаа энэ санал санаачилгыг Засгийн газар ажил болгох тал дээр онцгой анхаарч ажиллаарай. Энэ хуучин одоо жишиг журмынхаа дагуу ажил арга хэмжээнүүдийг аваарай гэдгийг би хэлэх гээд байгаа юм. Би энд тодорхой жишээ хэлж болно. 
Оюутолгойтой холбоотой асуудал. Бид энэ Их Хурал дээр шаардаж ажлын хэсэг гарсан. Их Хурлын тогтоол гарсан. Энэний хэрэгжилтийг хангахаар Засгийн газар дээр ажлын хэсэг гарсан явж байх жишээтэй байна. Утаатай холбоотой асуудал олон жил яригдсан. Энэ утааны асуудал. 17 оны 12 сард Их Хурал дээр мөн одоо энэ асуудлыг бид нар тавьж байгаад ажлын хэсэг гараад Их Хурлын тогтоол шийдвэр гаргаад үүний дагуу бол Засгийн газар эрс шийдэмгий арга хэмжээ аваад Улаанбаатар хотын утаа 50 хувь буурсан. Ирэх онд 70-80 хувьд бууруулна гээд ингээд явж байгаа юм. 
Тэтгэвэр барьцаалсан зээлтэй холбоотой асуудал байна. Бид бас иргэд сонгогчдын тавьсан саналыг Их Хурал дээр асуудал болгож тавьсан. Засгийн газар 14 хоногийн дотор шуурхай Улсын Их Хурлаар хуулийн төсөл оруулаад ингээд батлуулж байх жишээтэй. Би ийм сайн зүйлүүдийг хэлэх гээд байгаа юм. Тэгэхээр одоо энэ би бол 2009 онд хууль санаачлаад батлуулаад 10 гаруй жил энэ хуулийн хэрэгжилтийг хангуулах гээд Урт нэртэй хуулийн хэрэгжилтийг хангуулах гээд энэ экологийн хуулийн хэрэгжилтийг хангуулах гээд би үйлээ үзсэн хүн байгаа юм. 
Энэ хуулийн хэрэгжилтийг бүрэн хангасан Засгийн газар бол би танай Засгийн газрыг ер нь нэлээн дөхүүлсэн Засгийн газар гэвэл танай Засгийн газар гэж хэлэх гээд байгаа юм. Тийм учраас энэ мэт зүйлүүдээ үр дүнд хүргэх чиглэлээр таныг анхаарч ажиллаарай. Бид … /минут дуусав/
Г.Занданшатар: Жамбын Батсуурь гишүүн. Эрхэм гишүүн Жамбын Батсуурь үг хэлнэ.
Ж.Батсуурь: Бүгдэд нь энэ сайхан өдрийн мэндийг хүргэе. Бас төрсөн өдөр тохиолдлоо. Тэгээд анхныхаа үгийг хэлж байна. Та бүхэндээ бас амжилт хүсэж, сайн сайхныг хүсье. Сая Алтанхуяг гишүүн хэллээ энэ орон нутагт хууль хэрэгжихгүй байгаа зөрчдөг талаар. Энийг бол би бодит үнэн зүйл гэж ингэж бодож байна. Эх үүсвэр нь Засгийн газар дээр өөр дээр нь байдаг. Ерөнхий сайдыг мэдээллээр хангадаггүй. Ийм зүйлүүд байдаг. Жишээ нь Үндсэн хууль түүний дагалдах хуулиудыг маш ихээр зөрчдөг. Үндсэн хууль нь нутгийн өөрөө удирдах ёсны дээд байгууллага бол иргэдийн Төлөөлөгчдийн Хурал мөн гээд заасан. 
Тэгэнгүүт иргэдийн Төлөөлөгчдийн Хурлын шийдвэргүйгээр нутгийн өөрөө удирдах ёсны үйл ажиллагаанд шууд Засгийн газар оролцдог. Жишээ нь 2016 онд Сүхбаатар аймгийн иргэдийн хурлыг хуралдаагүй байхад Засгийн газар Сүхбаатар иргэдийн Төлөөлөгчдийн Хурал Засаг даргын тамга алга болсон гээд нэг цагийн дотор аймгийн иргэдийн Төлөөлөгчдийн Хурлын тамгыг шинээр хийлгээд ингээд төрийн албанд ажиллаж байгаагүй хуульд нийцээгүй шийдвэр гаргаад наадмын өдөр очиж хаалга үүд эвдэж орж төрийн дээрэм хийж байгаа юм. Гэх мэт тэр хүн нь цаашдаа төсөвгүйгээр 2 жил явж байгаа юм. Улсын Их Хурал чинь төсвөө баталж чадахгүй бол тардаг биз дээ. Монгол Улсын түүхэнд байгаагүй ийм гутамшигт үйл явдлууд явдаг. Ерөнхий сайд руу бичиг явуулангуут Засгийн газар дээр дарчихдаг. 
Би биетэйгээ хуйвалддаг. Тэгээд тэр хүн нь дахиад нэр дэвшээд очдог. Үндсэн хуулийн цэцэд хандангуут таны эрх ашиг хөндөгдөөгүй байна. Ард түмнийг төлөөлөнгүүт эрх ашиг хөндөгдөөгүй байна гэсэн ийм зүйлийг бол хэлдэг. Тийм болохоор энэ тал дээр та Засгийн газрыг нэлээд яахгүй бол Ерөнхий сайдад хүргэхгүйгээр энэ асуудлыг шийдээд ингээд хууль зөрчөөд байдаг. Сая би Алтанхуяг гишүүний хэлснийг бол үнэн бодитой гэж үзэж байна.
2 дахь зүйл. Би одоо танд онцгой анхааруулж хэлье. Сүхбаатар аймагт энэ хавар 370 тонн ноолуур бэлтгэгдсэн. 4 аж ахуйн нэгж авсан. 4-лээ одоо ямар ч ноос ноолууртай холбоогүй. Бохирын компани, төмөр зардаг компани, бөх нар очсон. Ингээд мөнгө төгрөгөө унжсан. Авахдаа луйвар хийсэн. 5-10 хувийн дээрэм тонуул хийсэн. Одоогийн байдлаар Баяндэлгэр, Мөнххаан, Эрдэнэцагаан, Онгон суманд Амайтрейд гэж компани 42 тонн ноолуур аваад 105-аар авна гэж гэрээлж аваад ард түмнийг хуураад. Нэгэнт 105-аар өгч байгаа юм чинь гээд 5-10 хувийн хорогдол хийлгэж өгөөд. Одоогийн байдлаар мөнгөө аваагүй.
Тэртээ тэргүй л зах зээл дээр 84 мянгаар өгөх гэж байсан ноолуурыг 105-аар авна гээд ингээд 3 сар хүмүүсийн амьдралаар тоглоод өр ширэнд оруулсан. Энийг ойрын хугацаанд шийдэж өгөөч гэсэн 2 дахь хүсэлт байна. Эхнийх нь хуулийн зөрчлийн асуудал байна. 
3 дахь нь бол би хичээнгүйлэн гуйя. Монголын эдийн засгийг өсгөхөд бол нүүрсний экспортыг нэмэгдүүлэх асуудал нефтийн үйлдвэрлэлийн асуудал байх ёстой. Тийм болохоор Сайншанд, Бичигт, Хөөт, Сайншанд-Баруун Урт, Хөөт-Бичигтийн чиглэлийн төмөр зам, Баруун Урт -Бичигтийн чиглэлийн авто замыг барьж Монгол Улсад далайд шинэ гарц нээмээр байна. Энэ тал дээр бодлогоо яаралтай таны мөрийн хөтөлбөрт тэргүүн ээлжит орж ажил хийх юм бол Монгол Улсын эдийн засгаа аврах гол боломж болох юм. Тавантолгойн нүүрсийг зөвхөн Гашуунсухайтаар биш 2 дахь гарц бол Сайншанд. 3 дахь нь бол Бичигтээр гаргах. Дээр нь Бичигтээр гаргахдаа Сүхбаатар аймгийн Сүхбаатар сум, Эрдэнэцагааны чиглэлд одоо нээгээд байгаа. 
Хүрэн нүүрсний одоо орд газрууд байна. Энийг хамтад нь гаргаж Монголын эдийн засгийг зузаатгах, Сүхбаатар аймгийн эдийн засгийг бас зузаатгах, хөгжилд ... /минут дуусав/
Г.Занданшатар: Сайхан уриалга хэллээ. Тэгээд бас гишүүд бүгд цугласан байгаа учраас, байхгүй үг дээр байхгүй асуулт, хариулт. Өнөөдөр төрсөн өдөр нь тохиож байгаа Жамбын Батсуурь гишүүндээ бас нийт гишүүд цугласан учраас дахин баяр хүргэе. Төрсөн өдрийн баярын мэнд хүргэе. Босдог шүү дээ уг нь одоо. Одоо Наянтайн Ганибал гишүүн үг хэлнэ. 
Н.Ганибал: Өнөөдөр Ерөнхий сайдаар нэр дэвшиж байгаа танд амжилт баяр хүргэе. Миний хувьд Сүхбаатар аймгаас сонгогдсон Их Хурлын гишүүн. Манай аймгийн хувьд нийт хүн амын маань 60 гаруй хувь нь бол малчин, мал бүхий иргэд байдаг. Сумын хөгжил бол шууд малчдынхаа амьдрал дээр шууд тулгуурласан. Тэгэхээр энэ хөдөө аж ахуйн одоо бүтээгдэхүүний үнийг зах зээлийн энэ бодит үнэд нь барьж зах зээлийнх нь зарчмаар явуулах зайлшгүй шаардлагатай гэдгийг та бас сая хэллээ. 
Ер нь онцгойлоод хэлэх юм бол арьс шир бол өнөөдөр хөдөө орон нутагт хаядаг боллоо. Нэхийг өнөөдөр бас аргалаа бүтээдэг ийм зүйл болгоод ингээд малчид ашигладаг болчихлоо. Энэ дээр Засгийн газрын бодлогоо улам сайжруулах тал дээр та бас анхаараарай. Өнгөрсөн жил эхлүүлсэн Дархан хотод баригдаж эхэлсэн хөнгөн үйлдвэрийн паркийн үйл ажиллагааг бас яаралтай бас ашиглалтад оруулж арьс ширийг бас хаядаггүй болгох тал дээр та бас анхаарч ажиллаарай гэж хүсэж байна.
Махны асуудал байгаа. Түрүүн бас Бат-Эрдэнэ аварга хэлж байна. Манай Ерөнхий сайд ард иргэдийнхээ үгийг сонсож ажилладаг гэж. Гэхдээ энэ дээр бас өнгөрсөн жилийн Засгийн газар махны асуудал дээр гаргаж байгаа бодлого маань бас алдаатай гарч байна лээ. Яагаад гэхээр өнөөдөр үйлдвэрлэгч тал болох малчид нийт хүн амын 1/3 байгаа. Тэд маань өнөөдөр тэр сошиал телевиз, радиод бас үг хэлэх тал дээр дутмаг байдаг. Энэ дээр яг хот суурин газрын хүмүүсийн тэр санаачилга тэр үгээ хэлснээр Засгийн газрын бодлого шийдвэр гарвал жаахан алдаатай гарч байгаа гэдгийг бид бүгдээрээ мэдэж байгаа. 
Ер нь үе үеийн Засгийн газрын хамгийн чухал асуудал бол махны экспортын асуудал байсан. Өнгөрсөн жилээс эхлээд сүргийн эргэлт, эдийн засгийнхаа хувьд нийлүүлэлт эрэлт гээд бүх юм нь энэ боломж нь хангагдаад эхэлсэн. Ийм учраас бид нар энэ дээр зөв томоохон бодлого барьж байж Монгол мах, Монгол малыг дэлхийн хэмжээний үнэ цэнтэй бүтээгдэхүүн болгох тал дээр цогц бодлого хэрэгжүүлэх ёстой юм гэдгийг бас танд хэлье. Тэгээд ноосон дээр ч гэсэн өнөөдөр бас малчид маань ноосоо хаана тушаахаа мэдэхгүй ийм байдалтай байна. Тэгэхээр ер нь аливаа бодлогод үндэсний үйлдвэрүүдээ тэр бодлогоор дэмжих ийм байдлаар асуудалд хандаж худалдан авах чадварыг нь сайжруулахгүй бол өнөөдөр гэхэд бас ноосны асуудал бол бидний хувьд бас тулгарсан ийм асуудал болж байна.
Ноолуур дээр сая бас манай Батсуурь гишүүн маань тодорхой асуудлуудыг ярилаа. Энэ дээр Монгол төрийн нэрийн өмнөөс ноолуур авсан тэр компаниуд цаг хугацааны авч байгаа тэр үйлдлүүд нь Монгол Улсын одоо иргэний ба эрүүгийн хуулиудыг зөрчиж байна. 105 мянган төгрөгөөр хийсэн гэрээ нь өнөөдөр 1 кг ноолуурыг зарим компани нь 80 мянган төгрөгөөр гэж. Зарим нь 75 мянган төгрөгөөр өгч байна. Сая сонгуулийн цаг хугацаатай холбогдуулаад тэр зарим компаниуд зөвхөн бага хэмжээгээр ноолуур тушаасан тэр иргэдэд мөнгийг нь өгчхөөд бусдад нь өгөөгүй.
Өнөөдөр Сүхбаатар аймгийн хэмжээнд 2000 орчим өрх нэг төгрөг ч аваагүй ингээд байж байна. Уг нь одоо гэрээнд заагдсан тэр зааснаар бол урамшууллын асуудлыг бол үнийн дүнд оруулж тооцоогүй юм. Өнөөдөр ч гэсэн тэр асуудлуудыг бүр нарийвчлан судалж наадмаас өмнө иргэдээ мөнгөтэй болгохгүй бол иргэд малчид өнөөдөр тэр орлогогүй, дээрээс нь банкны хүү, алдангийг өөрийнхөө нуруун дээр яваад байна. Танд маш их амжилтыг .../минут дуусав/
Г.Занданшатар: Цэвэгдоржийн Туваан гишүүн. 
Ц.Туваан: Монгол Улсын Ерөнхий сайд Ухнаагийн Хүрэлсүх танд болон таны байгуулах Засгийн газарт амжилт хүсье дахин. Тэгээд сөрөг хүчний зүгээс бас сөрөг хүчинтэйгээ маш нягт хамтарч ажиллана гэсэн үг таатай сонсогдож байна. Тэгэхээр бид нар ч бас зөв зүйл дээр дэмжиж ажиллана. Буруу зүйл дээр бол шүүмжилж ажиллана гэдгээ хэлье.
Асуудлууд бас зарим нь одоо давхацсан. Төсвийн тодотголыг бол хийнэ гэдэг үгийг та хэллээ. Энэ хийх ёстой байсан. Монгол Улсын Ерөнхийлөгчийн зүгээс ч гэсэн энийг хэлж байсан. Тэгэхээр энэ тодотголоо хурдан хийгээд хэдүүлээ цаашаа явах нь зөв байх. Хөдөө аж ахуйн тал дээр маш сайхан үг, хүнс экспортлогч гээд энэ бол бас Монголчуудын хийж болох, хүрч болох ийм зорилт. Тэгэхээр эхний ээлжид 100 хувь хүрэхгүй байгаа зүйлүүдээ хүргээд хүнс экспортлогч орон тал руугаа явна гэсэн бодлогыг бол дэмжиж ажиллана.

Түрүүн бас дутуу хэлсэн 2 зүйл бол энэ сүүний урамшуулал Монгол Улсын хүнсний тухай хууль дотор заасан байгаа. Сүү фермер сүү үйлдвэрлэж байгаа фермерүүдэд урамшуулал олгохоор заасан. Өнгөрсөн жил төсөв дээр тодорхой мөнгө тавигдаад тэгээд баргийн хүн ойлгохооргүй нэг буруу хэцүү схем явж байгаад ингээд сүүлдээ мөнгө нь хаашаа ч орсон юм ингээд алга болсон. Тэгэхээр энэ урамшууллыг сүүний урамшууллыг олгож ажиллах тал дээр Сангийн яам бас дэмжиж ажиллах байх гэж бодож байна. Бид нарын хүрч чадаагүй байгаа тэр хөдөө аж ахуй дээр ялангуяа газар тариалангийн салбар дээр хүрч чадаагүй нэг салбар бол энэ хүнсний ногоочдын асуудал байгаа. Ногоочдын 80 проблем байгаа. Энэ асуудлыг төр огт анзаарч огт ийшээ анхаарал хандуулж ажиллаж чадаагүй.

Ганц нэг гаднын төслийн байгууллага тэгээд энэ салбар руу сэтгэлтэй 2 хүний хэмжээнд хүрч ажиллаж чадаагүй. Тэгэхээр ногоочдын 80 асуудлыг шийдэх асуудлын эхний нэг гаргалгаа зөв гаргалгааг нь гаргаж ажиллавал амжилтад хүрнэ. Тэгэхээр энэ салбарт бас таныг дэмжиж хамтарч ажиллана гэдгээ хэлье. Амжилт хүсье. 
Г.Занданшатар: Хүнсний ногооны импортын татварыг нэмэгдүүлсэн байгаа шүү дээ. Эрхэм гишүүн Тогмидын Доржханд үг хэлнэ. Гишүүд масктай байна шүү зааланд. Битгий дараарай цаанаасаа асна. 
Т.Доржханд: Өдрийн мэнд хүргэе. Шинэ Үндсэн хуулийн хүрээнд ажиллах болсон анхны Ерөнхий сайдын хувьд бол танд баяр хүргэе. Амжилт хүсье. Тэгээд багаа анх удаагаа өөрөө мэдэж бүрдүүлэх ийм боломжтой маш хариуцлагатай цаашдаа дараа дараагийн Ерөнхий сайд нарт жишиг болох ийм хариуцлагатай түүхэн цаг хугацаа байна гэж харж байна. Өмнөх Ерөнхий сайд нарт бол ийм боломж олддоггүй байсан. Тэгэхээр энэ удаа та өөрөө Засгийн газраа бүрдүүлэхээр боллоо. 3 зүйл захимаар байна.
1 дүгээрт бол Засгийн газрын бүтэц бүрэлдэхүүн маш цомхон чадварлаг баймаар байна. Үүний хүрээнд бол хамгийн түрүүнд хийх зүйл нь юу байна вэ гэхээр технологийн шинэчлэлийг хийж өгөөч. Засгийн газрын төрийн үйлчилгээнүүдийг цахимжуулах ажлыг маш яаралтай хурдан шуурхай зохион байгуулж өгөөч. Ийм болохоор энэний хүрээнд бол технологи, инновацын яамыг бүтцэдээ оруулж өгөөч гэдэг ийм хүсэлт байна. 
2 дугаарт нэгэнт та өөрөө Засгийн газраа байгуулж байгаа болохоор Засгийн газрын гишүүд бол маш сайн мэргэжлийн баймаар байна. 2016 оны алдааг давтмааргүй баймаар байна. Ялангуяа энэ ковид-19 хямрал, энэ хар, саарал жагсаалт дээрээс нь ирж байгаа бондуудын төлбөр, тэгээд төсвийн алдагдал гээд маш олон бэрхшээлтэй сорилттой ийм Засгийн газар бол та хүлээж авч байна. Тийм болохоор санхүү санхүү эдийн засгийн асуудал хариуцсан сайд нь бол маш мэргэжлийн баймаар байна. Туршлагатай баймаар байна. Шинэчлэлийг зоригтой хийж чаддаг баймаар байна. 
Тэгээд 2 дугаарт нь бол хамгийн орхигдоод байгаа салбар бол боловсрол, эрүүл мэндийн салбар байна. Үеийн үед мэргэжлийн хүн томилогдоогүйгээс болоод энэ салбаруудад шинэчлэл хийгдэхгүй байна. Тийм болохоор яг энэ 2 салбар дээр маш сайн мэргэжлийн зоригтой тэгээд шинэчлэлээ хийх боломжтой, ачаагаа үүрэх чадвартай ийм сайхан залуучуудыг тавиач гэж хүсэж байна. 
3 дугаарт бол энэ бүтцийн хувьд шаардлагагүй орон тоонууд байдаг шүү дээ. Засгийн газар болгоны үеэр яриад байдаг. Энэ дэд сайд нар, агентлагийн баахан дэд дарга нар. Тэгээд нэг дарга нарыг тойрсон баахан зөвлөхүүд. Тэгээд газрын дэд дарга нар гээд. Тэгэхээр эдгээр үр ашиггүй албан тушаалуудыг та эр зоригтойгоор цомхотгож өгөөч. Ялангуяа энэ төсвийн маш их ачаалалтай байгаа үед цалин тэтгэвэр тэтгэмжээ яаж тавихаа мэдэхгүй байгаа маш хүнд байгаа үед бол ийм үр ашиггүй албан тушаалуудыг хасаж өгөөч гэдэг ийм хүсэлт байна.
Эцэст нь гэж хэлэхэд энэ олон жил ярьсан 2020 оноос хойш санхүүгийн салбарт бол реформ хийгдсэнгүй. Ялангуяа банкны салбарт. Маш зоригтойгоор энийг бариад тавьчих мэргэжилтнүүд нь байхгүй байна. Тийм болохоор банкны салбарын реформ хиймээр байна. Олон улсын валютын сангийн хөтөлбөрт тодорхой тусгагдсан байгаа шүү дээ. Дэлхийн олон улсууд бол энэ хөтөлбөрийн хүрээнд бол реформоо амжилттай хийж чадсан байдаг. Гэтэл энэ реформ гацчихаад байна. Санхүү хөрөнгийн зах зээл, даатгалын шинэчлэл хийх хэрэгтэй байна. Үр дүнд нь энэ нэг хүүгийн авлигын систем чинь яваад байна шүү.
Блокчейн гээд технологи гараад ирсэн байгаа. Энэ технологи дээр гараад үндэслээд энэ хөрөнгийнхөө зах зээлийг дотоодынхоо бондын зах зээлийг маш хурдан идэвхжүүлэх шаардлагатай бас байна. Ер нь бол эцэст нь Хүрэлсүх Ерөнхий сайдаа ямар улс хөгжсөн байдаг вэ гэхээр Засгийн газар нь бизнесээс хамааралгүй Засгийн газар нь улс төрөөс ангид байсан ийм улсууд л хөгжсөн байдаг. Тэгээд таны хувьд бол яг ийм түүхэн үүрэг хүрч ирлээ гэж харж байна. Улс төрөөс бизнесийн энэ ашиг сонирхлоос Засгийн газраа тусад нь хамгаалж авах энэ ажлыг та нэр төртэйгөөр авч үүрээч гэдэг ийм хүсэлт ... /минут дуусав/
Г.Занданшатар: Баярлалаа. Эрхэм гишүүн Мөнхөөгийн Оюунчимэг үг хэлнэ.
М.Оюунчимэг: Ерөнхий сайдад 2, 3 зүйлийг их онцолж хэлье гэж бодож байна. Монгол Улсын Ерөнхий сайд Хүрэлсүх гэдэг хүнээр овоглосон 2 асуудал бол түүхэнд үлдэх магадлал байгаа. Энэ нь юу юм бэ гэхээр бид 25 жил утааны тухай яриад 700, 800-аад тэрбум төгрөг зарцуулаад тэр нь хэсэг хүмүүсийн бизнес болоод хувиргасан байсан энэ асуудлыг сүүлийн 2 хүрэхгүй жилийн дотор Улаанбаатарын утааг 50 хувиар та бид нар хамтраад бууруулж чадсан. Энэ бол сэтгэл гэж юу байдгийг мөнгө гэдгийг яаж зөв юманд нь зарцуулдгийг бид бол харуулж чадсан. Тийм учраас энэ утааг ирэх 80 хувиар бууруулах бас нийслэл Улаанбаатар хот төдийгүй аймгийн төвүүдийн утаа бууруулах асуудал бол өнөөдөр нэн чухал болж байгаа учраас энэ ажлаа маш хариуцлагатайгаар 1 номертоо анхаарч бас үргэлжлүүлэх их чухал байгаа шүү. 
Ингэхдээ иргэдийнхээ аюулгүй байдлыг хангах тэр түлшний нөөцийг сайн бүрдүүлэх энэ тэр дээр одоогоос бас бэлтгэл ажлыг хангаж ажиллах асуудал бол их чухал байгаа. Энийг бас иргэд захиж хэлж байгаа гэдгийг би дуулгая. 
2 дахь чухал асуудал бол цэвэрлэх байгууламжийн асуудал байгаа. Улаанбаатар хотын энэ эвгүй үнэр ямар байдаг байлаа бас л сүүлийн 20-иод жил төсөв болгонд мөнгө суулгадаг байсан. Мөнгө нь алга болдог. Нөгөө үнэр нь хэвээрээ байдаг байсныг бас нэг жил хүрэхгүй хугацаанд бид сэтгэл мөнгө хоёрыг нь гаргаж байгаад бодит юманд нь зарцуулж байгаад цэвэрлэх байгууламжийн асуудлыг бол бодитоор бас шийдэж чадсан. Өнөөдөр энэ эвгүй үнэр бол байхгүй болсон. Тэгэхээр цэвэрлэх байгууламжийн асуудлыг 100 хувь шийдэж үнэхээр өөрчлөлт гэдгийг хийж чадахыг бол энэ бол энэ Их Хурал энэ Засгийн газраас бид үнэхээр харж байгаа.
Энэ бол Ерөнхий сайд таны хамгийн анхаарч эхний ээлжид хийх асуудал шүү гэдгийг бас онцгойлон хэлье гэж бодож байна. 3 дахь зүйл нь түрүүн бас өмнө нь үг хэлсэн гишүүн хэлсэн. Энэ зээлийн хүү бууруулах асуудал бол хүн бүхний чухал асуудал байна. Аж ахуйн нэгж болгоны мөрөөдөл байна. Бид өнгөрсөн 4 жилийн хугацаанд банкны салбарт реформ хийх гэж үнэхээр үзсэн. Хүч дутсан бол одоо харин бүгдээрээ энэ засаг төр тогтвортой байгаа дээр энэ банкны реформ хийх асуудлаа бол хийх хэрэгтэй байна. Манай Баттөмөр гишүүнээр ахлуулаад би бас ажлын хэсэгт нь ороод энэ банкны салбарт реформ хийх энийг хувьцаа эзэмшигчид рүү гаргах олон хувьцаа эзэмшигчтэй болох асуудлыг Улсын Их Хурлын тогтоолоор бид бол бас гаргаад өгсөн байгаа.
Одоо энийгээ хэрэгжүүлээд энэ зээлийн хүүг бууруулах асуудлыг бид дорвитой хийж чадвал энд яриад байгаа нөгөө ипотекийн зээл гээд сая бид нар нийгмийн даатгалын шимтгэл та төлдөг л бол анх удаа зээлд орж байгаа бол урьдчилгаа төлөхгүйгээр энэ 4-6 хувийн ипотекийн зээлд хамрагдах боломж байна гэдгийг ард түмэн бол үнэхээр талархан хүлээж авч энийгээ л хэрэгжүүлээрэй гэж бид нарт захиж байсан. Энэ манай мөрийн хөтөлбөрийн бол гол заалт байгаа. Тэгэхээр энэ асуудлыг энэ Засгийн газар бол зайлшгүй эхний ээлжид хийх ёстой шүү гэдгийг бас онцгойлон хэлье гэж бодож байна.
3 дахь бидний авторласан зүйл бол бид 3 ээлжээр хичээллэсэн тэгээд азын сугалаагаар хүүхдээ цэцэрлэгт өгдөг байдал бол өнгөрсөн энэ 3 жил цэг тавьсан. Энийг одоо бүр үргэлжлүүлж улсын хэмжээнд 100 хувь болгох асуудал бол нэн чухал байгаа шүү гэдгийг хэлээд танд амжилт хүсье гэж бодож байна. Баярлалаа. 
Г.Занданшатар: Төмөрбаатарын Аюурсайхан гишүүн үг хэлнэ. Үг хэлэхдээ маскаа авч байгаад хэлж болно. 
Т.Аюурсайхан: Монгол Улсын Ерөнхий сайдаар нэр дэвшиж байгаа Ухнаагийн Хүрэлсүх даргыг дэмжиж байна. Тэгээд ихээхэн томоохон зорилго зорилт тавьсан байгаа. Ард түмэндээ маш том амлалт өгсөн байгаа. Тэгээд энэ амлалтаа маш бодитойгоор нь хэрэгжүүлж бид бүхэнд урам зориг өгч байгаа учраас дэмжиж байгаа.
Гол асуудлууд бол байгалийн баялгийг ард түмнийхээ хэрэгцээнд эх орныхоо мэдэлд авах ажлыг үргэлжлүүлэх ажлыг бас нэлээн үр дүнтэйгээр хийгээсэй гэж хүсэж байгаа. Мэдээж Монгол Улс бол баялаг ихтэй улс. Бидэнд хангалттай их нөөц баялаг байна. Хангалттай их байгалийн газрын хэвлийдээ гар хүрсэн. Тийм учраас зарим газруудыг үр хойчдоо үлдээх, онгон дагшнаар нь хадгалж үлдээх энэ ажлыг ч гэсэн бодолцох хэрэгтэй. Ялангуяа сүүлийн жилүүдийн жишгээр Ноён уул, Гутайндаваа, Тос тосонбумбыг тусгай хамгаалалт дархан цаазтай болгож байгаа. 
Энэ жишгээрээ цаашдаа аваад хэрэгцээнд нь эх орныхоо хэрэгцээ, ард түмнийхээ хэрэгцээнд авах газруудыгаа улам гүнзгийрүүлж үргэлжлүүлээд ингэж бид нар том мөрийн хөтөлбөрийнхөө энэ төсөв мөнгийг нь гаргах хэрэгтэй. Ард иргэдийн маань амьдрал сайнгүй байгаа та маш сайн мэдэж байгаа. Улс орноо хэдэнтээ бүтэн тойрсон хүн. Энэ ард түмний нуруун дээр татвар торгууль ачаа бол маш их байгаа. Тэгээд энэ бол өнгөрсөн хугацааны энэ буруу бодлогын ачааг үндсэндээ ард түмэн маань үүрээд л явж байна гэсэн үг.
Тийм учраас энийгээ засахын тулд мэдээж эх үүсвэр хэрэгтэй. Эх үүсвэр нь Монгол Улсад юу байна вэ гэх юм бол энэ байгалийн баялаг байгаа. Тэгээд томоохон, томоохон ажлууд хүлээгдэж байгаа. Бид нар мэдээж Оюутолгойн ордыг бас зарим гишүүд хэлж байна. Энэ бол маш зөв. Улсын Их Хурал анх удаагаа 10 жилийн хугацаанд Монгол Улсын эрх ашигт энэ Оюутолгойн ордын ашиглалтад Монгол Улсын эрх ашгийг хангуулах тухай Улсын Их Хурлын тогтоолыг баталсан байгаа. Гэрээгээ сайжруулах шаардлагатай. Хууль бус Дубайн гэрээг хуульд нийцүүлж өөрчлөх шаардлагатай. Ингэхийн тулд мэдээж та багаа бүрдүүлнэ. Ерөнхий сайд Үндсэн хуулиар тодорхой эрх хэмжээг өгсөн. Кабинетаа бүрдүүлнэ. Кабинетаа бүрдүүлэхдээ яг энэ томоохон эх орны, ард түмний эрх ашигт нийцсэн энэ байр суурийг баримтлах чигт шударга ийм сэтгэлтэй хүмүүсээ та бүрдүүлээрэй гэж захиж хэлэхийг хүсэж байна.
Өндөр боловсролтой ч гэсэн хэрэв сэтгэлгүй буруу бодолтой бол хор хохирол нь асар их байдаг. Тийм учраас мэдээж боловсролын шаардлага тавина. Гэхдээ 1 дүгээрт хамгийн түрүүнд сэтгэл, энэ ард түмэн, эх орныхоо төлөө ажиллах, өнгөрсөн 30 жилийн алдааг засаж ажиллуулах ажлыг сүүлийн 2 гаруйхан жил та Ерөнхий сайдаар ажиллахдаа маш бодитойгоор эхлүүлсэн энэ ажлаа гүнзгийрүүлэх ийм хүмүүсийн кабинетдаа аваасай гэж хүсэж байгаа юм.
Үндсэндээ ямар зарчим та энэ улс төрийн намд тавьж байгаа төрд тавьж байгаа энэ 76 нэр дэвшигчдэдээ тавьсан шигээ мөн яг ийм зарчмыг тавьж кабинетаа бүрдүүлэх юм бол үндсэндээ Засгийн газрын нэр хүнд, Улсын Их Хурлын нэр хүнд бас өсөж ер нь Монголын ард түмэн ч гэсэн намаараа талцахгүйгээр яг энэ бодлогын төлөө нэг зүгт харж ингэж ажиллах ийм шинэ цаг эхлэх байх. Тэгээд бид огт өөр бодлоготойгоор, огт өөр арга барилтайгаар ажиллах шаардлагатай болсон. Өмнөх бодлого, арга барил бол алдаатай байсан, явцгүй байсан гэдэг нь 30 гаруй жилийн энэ гацаа энэ бүтэлгүйтэл, энэ буруу замаар явсан маш тодорхой нотолж байна л даа. 
Тийм учраас одоо энэ бодлого үйл ажиллагаандаа эрс шинэчлэл хийгээд ингээд явна. Тэгээд таныг бүх талаараа дэмжиж, хамтарч ажиллах болно. 
Г.Занданшатар: Ширнэнбаньдын Адьшаа эрхэм гишүүн үг хэлнэ. 
Ш.Адьшаа: Та бүгдийн өнөөдрийн амгаланг айлтгая. 2020 оны Улсын Их Хурлын сонгуулиар үнэмлэхүй ялалт байгуулсан Монгол Улсын Ерөнхий сайдад нэр дэвшиж байгаа Ухнаагийн Хүрэлсүхэд талархал илэрхийлье.
Монголын ард түмэн өнөөдөр Монгол ардын нам түүний намын дарга Хүрэлсүхийг дэмжсэн. Энэ бол үнэхээр сайн юм хийсэн, сайхан зүйл авчирсан, урд парламентыг дэмжээгүй. Шударга ёс, хууль ёсыг зөв чиглэлд оруулна гэсэн Хүрэлсүхийн зоригтой алхмуудыг дэмжсэн гэж ойлгож байгаа.
Өнөөдөр Монголын ард түмэн ажилгүй, бага цалин хөлстэй, орлогогүй байгаатай нэг их сэтгэл дундуур явахгүй байгаа. Хэзээ нэгэн цагт сайхан цаг ирэх байх. Монгол Улс маань хөгжих байх гэсэн сайхан сэтгэлээр сайхан сэтгэлийг тээж явна. Харин өнөөдөр Монголын ард түмний өмнө Монголын төрийн түшээдийн урдах парламентын гишүүдийн олон асуудалд орооцолдсон төрийн нэр хүндийг унагаасан хууль шүүхийн өмнө тэгш бус байдал гардаг энэ явдлыг цэг тавиасай гэж таныг сонгосон байх гэж бодож байгаа.
Таны эхлүүлсэн энэ хууль хүчний байгууллагын шинэчлэлийг цаашид үргэлжлүүлэхэд сөрөг хүчний хувьд би дэмжиж ажиллана. Өнөөдөр тэр олон түмнийг эргэлзээнд айдас хүйдэст автуулсан олон асуудлууд байгаа. Би өглөө нийслэлийн прокуророос энэ асуудлыг өөрийн биеэр очиж танилцсан Их Хурлын гишүүний хувьд. Энэ асуудлыг хүний өөрийн гэхгүйгээр нэг мөр болгож шийдэхэд үнэн юм уу, худлаа юм уу гэдгийг гаргахад энэ хууль хяналтын байгууллагыг энэ сөрөг хүчнийг бүгдийг нь шахаж ажиллахыг би танаас хүсэж байна.
Өнөөдөр улс орны эдийн засаг маш хүнд байгаа. Үнэн. Энэнийг бид хамтарч гарахын төлөө гар нийлж ажиллах ёстой. Үнэнээ хэлж ажил. Та нар бол сонгуулийн өмнө ноолуурын тухай нэг улс орныг доргиосон асуудал болсон шүү дээ. Үнэнээ хэлэх ёстой байхгүй юу. 100 мянгаар ноолуур авна гээд. Тэгээд баруун, зүүнд ийм байдаг гээд. Ингээд эргээд энд орооцолддог. Үнэнээ хэл ард түмэнд. Эдийн засаг чинь ийм байна. Ийм реформ хийнэ шүү. Ийм хүндрэл учирна шүү. Бүх хүн ойлгоно шүү дээ. Тэрнээс биш одоо нэг оноо авах гэсэн ийм бодлогыг цаашдаа гаргахгүй байхыг танаас хүсэж байна.
2 дугаарт нь та ждү гээд олон хэрэг төвөгт орооцолдсон хүмүүсээ дэвшүүлээгүй. Энэнийг бол ард түмэн их талархалтай хүлээж авсан. Зарим ждү тэр концесс гээд юманд холбогдсон хүмүүс байгаа тухай хэвлэл мэдээллийн хэрэгсэл олон нийт ярьж байгаа. Тэгээд түүнчлэн төрийн алба, төрийн өмчит компаниудад энэ схемээр гарч ирсэн хүмүүс одоо хүртэл байгаа шүү. Энэ дээр та дүгнэлт хийж нэг бол цэвэрлэсэн шиг цэвэрлэж цаашдаа Монголын ард түмний өмнө энэ хууль яаж үйлчилдгийг Үндсэн хуулийн хүрээнд ажиллахыг танаас хүсье. 
Г.Занданшатар: Батсүхийн Саранчимэг гишүүн эрхэм гишүүн үг хэлнэ.
Б.Саранчимэг: Баярлалаа. Та бүхэнд энэ өдрийн мэндийг хүргэе. Тэгэхээр юуны өмнө Баянзүрхчүүд бас итгэл хүлээлгэж дахин сонгосонд мөн одоо Монгол ардын намыг итгэл хүлээлгэж ингэж сонгосон нийт сонгогчид Монголын ард түмэндээ бас талархаж байгаагаа илэрхийлье.
Энэ ялалтын энэ амжилтын ихэнх хэсгийг манай Монгол Улсын Ерөнхий сайдын хэрэгжүүлж байсан Засгийн газрын зөв бодлого, эхлүүлсэн ажил, хийсэн ажил, цаашид хийх гэж байгаа ажлыг бас ард түмэн маань үнэлж, бүр цаашилбал Монгол ардын намын даргын хувьд Хүрэлсүх дарга энийг бас зөв удирдаж явсны одоо үндэс гэж үзэж байна. Тийм учраас энэ өнгөрсөн хугацаанд манай 7 дахь парламент Монгол Улсын Үндсэн хуульдаа нэмэлт, өөрчлөлт оруулж энэ хүрээнд 02 дугаар тогтоолыг баталсан байгаа. Энэ хүрээнд бас 40 гаруй хуульд нэмэлт, өөрчлөлт оруулах шинэчилсэн найруулга хийх маш том хариуцлагыг энэ удаагийн парламент бас үүрч байгаа.
Тэгэхээр бид нар цаашдаа өнөөдөр Үндсэн хуультай холбогдуулж баталсан Засгийн газрын нэмэлт, өөрчлөлт Монгол Улсын Их Хурлын тухай хуульд оруулсан нэмэлт, өөрчлөлт байгаа. Мөн Монгол Улсын хөгжлийн бодлого төлөвлөлтийн тухай хууль, Улсын Их Хурлын чуулганы хуралдааны дэгийн тухай хууль, мөн Алсын хараа-2050 гээд эд нарыгаа баталсан байгаа. Гэхдээ бид нар цаашдаа 37 хуулийг батлах ийм түүхэн үүрэг оногдож байгаа. Тэгээд энэ цаг үед бол бас хуулиа яг энэ Үндсэн хуульдаа зохицуулж батлахын хажуугаар энэ дэлхий дахины энэ эдийн засгийн хямрал болоод экспорт болон төсвийн энэ их хэмжээний алдагдал ирэх онд төлөгдөх энэ бондуудын төлбөр гээд энэ маш том сорилтууд энэ удаагийн Улсын Их Хурал болоод Засгийн газрын өмнө бас оногдож байгаа.
Тиймээс бидэнд бол эхэлснээ гүйцээх алдсанаа засах энэ улс орныхоо хөгжлийн төлөө нам харгалзахгүйгээр ялангуяа бас ногоон хөгжлийн төлөө иргэдийнхээ эрүүл аюулгүй орчныг одоо бүрдүүлэхийн төлөө бас манай Улсын Их Хурал Засгийн газар илүү их нэгдэж ажиллана гэдэгт итгэж байна. Монгол Улсын Ерөнхий сайд Хүрэлсүхийг дэмжиж байгаагаа илэрхийлье. Ийм хүнд хэцүү цаг үед бас томилогдож байгаа энэ хариуцлагатай ажилд нь бас амжилт хүсье. Баярлалаа. 
Г.Занданшатар: Эрхэм гишүүн Буланы Бейсен үг хэлнэ.
Б.Бейсен: Их Хурлын дарга, эрхэм гишүүдэд энэ өдрийн мэндийг хүргэе. Ерөнхий сайдад нэр дэвшиж байгаа Ухнаагийн Хүрэлсүхэд баяр хүргэж, ажлын амжилт хүсээд хэд хэдэн санал хүсэлтээ хэлье гэж бодож байна.
Би эрүүл мэндийн салбарт ажилддагийн хувьд бас эрүүл мэндийн салбарын тусламж үйлчилгээний өнөөгийн байдал айл өрхийн түвшинд сум багийн түвшинд туйлын хангалтгүй байгаа. Энэ талаар бас тодорхой хэмжээний хөтөлбөр хэрэгжүүлж Эрүүл мэндийн яам салбар салбарын мэргэжилтнүүдтэй хамтарч ажиллаад нэг хөтөлбөр гаргаж хэрэгжүүлэх нь зөв байх гэсэн саналтай байна.
Нөгөө талаар энэ сум баг зарим сумын түвшинд багууд байгаа. Энэ баригдаж байгаа эмнэлгүүд байгаа. Туйлын хангалтгүй жижиг тендер Засгийн газраас тодорхой хэмжээний төсөв хөрөнгө хуваарилдаг мөртөө тендер дээр ажиллаад нэг чанаргүй жижиг багтааж муутай эмнэлгийн байр барьдаг. Хяналт байхгүй. Намчирхаад хамгаалдаг тэрийг. Энэ асуудал дээр нэг анхаараад тендерийн асуудал дээр анхаарахгүй бол урд нь энэ тендертэй холбоотой бид аймгийн Засаг даргыг бас 5 удаа огцруулж байсан. Гэтэл одоо ингэж тухайн үеийн Засгийн газар хамгаалаад аваад үлдсэн. Одоо ингээд явж байхад харахад ижилхэн төсөвтэй мөртөө цэцэрлэг эмнэлгүүд юу ижилхэн хэмжээтэй мөртөө төсөв нь өөр, өөр. Зарим нь тэрбум төгрөг, зарим нь 400 сая төгрөгийн үнэтэй мөртөө яг ижилхэн барилга барьсан. Төсөв дээр нь ажиллаад ингээд ийм хариуцлагагүй асуудлууд байгаа энэ дээрээ анхаарч ажиллаач гэж хүсэлт байна.
Нөгөө талаар ноднин Баян-Өлгий аймагт тахал гарсан. Танд бас бид хүсэлт явуулсан. Би яг тахлын голомт дээр ажилласан. Тэр тахлыг би оношилсон байсан. Тэнд ажилласан 94 ажилтны жинхэнэ голомтод ажилласан ажилтны цалин хөлсийг одоо хүртэл өгөөгүй. Олгосон гэсэн гэтэл одоо ажилчид нь одоо хүртэл ерөөсөө цалин хөлс аваагүй. Голомт дээр ажилласан ажилчид шүү. Энэ дээр бас та анхаарч ажиллаач гэдэг хүсэлт байна.
Нөгөө талаар одоо энэ Асгатын мөнгөний орд байна. Үе үеийн Засгийн газар ашиглалтад оруулна гээд ярьдаг. Улс оронд бас ашигтай, бас хөрөнгө оруулалт ирдэг ийм байгууллага байгаа юу орд байгаа. Энийг энэ 4 жилд ашиглалтад оруулах тал дээр та анхаарч ажиллаасай гэж хүсэлт тавьж байна. Бас би Ногооннуур сумаас гарсан төлөөлөгч байсан. Бас хүсэлт тавьсан. Тэрийг бас дамжуулж хэлье.
Нөгөө талаар хүнсний аюулгүй байдлын талаар. Ялангуяа энэ хөдөө аймгууд дээр гол дагасан сумууд дээр хүнсний ногоо тариалах тал дээр Хүнс, хөдөө аж ахуйн яамтай хамтарч ажиллаад эх орны хөрсөнд ургасан хор багатай хүнсний ногоо тариалах тал дээр анхаарахгүй бол одоо Хятадаас орж ирж байгаа хүнс бол ихэнх нь одоо зарим нь хортой ийм байдалтай байгаа. Энэ дээр бас анхаарч ажиллаасай гэж хүсэлт тавьж байна. 
Г.Занданшатар: Эрхэм гишүүн Салдангийн Оюунтуяа үг хэлнэ.
С.Оюунтуяа: Танд бас Ерөнхий сайдад нэр дэвшиж байгаад баяр хүргэе. Сонгуулийн хөөрөлтэй нэг хэсэг бид бүгдээрээ гүйлдлээ. Одоо үнэнтэй нүүр тулах бас цаг ирсэн. Эдийн засаг бол туйлын хүнд байгаа. Эхний 5 сарын байдлаар төсвийн алдагдал 1 их наяд 490 тэрбум төгрөгт хүрсэн байна. Энэ бол бид бол эдийн засаг, эдийн засаг бас дахин эдийн засаг гэсэн ийм томьёоллоор л ажиллахгүй бол энэ хямралаас бол гарахад туйлын хүнд байгаа.
Дэлхийн эрүүл мэндийн байгууллагын мэдээг харж байхад эхлээд 150 сая хүн өлсгөлөнд нэрвэгдэнэ гээд ярьж байсан. Сүүлдээ 250 сая боллоо. Энэ тоо нэмэгдэж байна. Орон гэргүй хүмүүс бас улс орнуудад маш их нэмэгдэж байна. Дэлхийн хамгийн өндөр хөгжилтэй улс орнууд гэхэд л ажилгүйдлийн тэтгэмжээ дийлэхээ болиод зогсоож байх жишээтэй. Тэгэхээр энэ асуудалд бид нар онцгой анхаарах хэрэгтэй байна. Ер нь бол эдийн засаг муудсан 2 шалтгаан байгаа. 1 дүгээрт ковидтой бол яах аргагүй холбоотой. 2 дахь нь бол эдийн засгийн буруу бодлого явуулсны уршиг бол энд бас байгаа шүү.
Түүхий эдийн үнэ бол маш өссөн ийм тааламжтай үе байсан. Татварын орлогууд нэмэгдэж байсан ийм үе байсан. Тэгээд энэ үед бол нэлээд мөнгөөрөө тансаглаад өнөөдөр энэ ковидын үед ч гэсэн хүндрэлтэй байдалд орсон байгаа. 16 оны сонгуулийг бол бид нар бараг 60 тэрбумын сонгууль боллоо гэж ярьсан. Саяын 20 оны сонгууль бол бүр 60 жиш хэдэн зуун тэрбумын л сонгууль болчих шиг боллоо. Тэгэхээр энэ үрэлгэн байдлаа л бид нар засахгүй бол бидэнд гаднаас мөнгө босгох ийм боломж бол туйлын бага байгаа. 
Ер нь энэ Солонгосын хямралд ч гэсэн ард иргэд нь бол Засгийн газар нь зөв бодлого явуулахад ээмэг бөгжөө хүртэл тайлаад өгдөг юм байна лээ манайх дайны үед ч тэгж байсан. Гэтэл Засгийн газар нь тансаглаад байхаар нөгөө шударга ёс чинь байхгүй болж байна. Иргэдийн бухимдал нэмэгддэг. Одоо энэ Сүхбаатарын энэ Чингисийн талбайг та нар тойруулаад хараарай. Ямар, ямар өндөр тансаг оффисууд бий болов. Энэ ийм ямар ч шаардлага байхгүй. Өнөөдөр хүүхдийн эмнэлэг байхгүй байхад энэ олон тансаг байр, дотроо ямар ч айхавтар мод, үнэтэй модоор доторлочихдог юм. Сүүлийн хэдэн сарын та нар үнэтэй машины борлуулалтыг аваад үз. Ямар хурдтай өсөж байна.
Ийм байдалдаа бид нар дүгнэлт хийх хэрэгтэй. Тэгэхээр энэ үрэлгэн байдлаа засахгүйгээр эдийн засаг бол сайжирна гэж байхгүй. Хамаагүй манай эмэгтэй гишүүдийг бүгдийг нь нийлүүлж байгаад энэ төсвийн хэмнэлт дээр ажиллуул л даа. Бид нар чинь өрх гэрийнхээ төсвийг аваад явдаг, чаддаг байгаа. Тэгэхээр энэ дээр бол таныг онцгой анхаараасай гэж хүсэж байна.
Ковидтой огт хамаагүй асуудал бол энэ саарал жагсаалтад орсон асуудал. Хар жагсаалтад орсон асуудал. Тэр хар тамхи зөөсөн. Оффшор энэ ковидтой ямар ч хамаагүй энэ бол өөрөө Засгийн газар хариуцлагын тогтолцоогоо сайжруулаагүй. Тэгэхээр та бол цаашдаа хариуцлагын тогтолцоо дээр онцгой анхаарч ажиллах хэрэгтэй. Танд бол бүх эрх мэдэл бол олгогдсон байгаа. Та Дарханы замыг хурдан дуусгахгүй бол толгойтой чинь ярина гэсэн. Шинэ нисэх буудал дээр билүү бас толгойтой чинь ярина шүү л гэсэн. Толгойтой нь ярьсан уу, эсхүл толгойг нь илээд энэ Их Хуралд оруулж ирсэн үү. Энэ дээр дүгнэлт л хийх хэрэгтэй.
Цаашдаа бид тооцоо судалгаа дээр маш сайн үндэслэхийн тулд багаа сайн бүрдүүлэх ёстой гэдгийг нэлээн олон гишүүд бол хэллээ. Энэ дээр бол санал нийлж байна. Ерөөсөө эдийн засаг гэдэг чинь өөрөө талхны ухаан, махны ухаан шүү дээ. Өнөөдөр айл орлогогүй болчихлоо ямар мөнгөөрөө талх авах юм бэ? Ямар мөнгөөрөө мах авах уу? Энэ асуудал дээр бид нар өрх гэр рүүгээ бууж ажиллах ёстой. Тэгээд төр бол бүтээн байгуулалт хийдэггүй төр бол ажлын байр бий болдоггүй, баялаг бүтээдэггүй. Тийм учраас хамгийн түрүүн баялаг бүтээдэг аж ахуй нэгжүүдээ л дэмжих бодлогыг л нэн яаралтай хэрэгжүүлэх ёстой. 
Г.Занданшатар: Асуулт л тодруулах нэг минуттай. Норовын Алтанхуяг гишүүн үг хэлнэ. 
Н.Алтанхуяг: Хүрэлсүх сайдад Ерөнхий сайд энэ одоо өнөөдөр томилогдох гэж байгаа Ерөнхий сайд Хүрэлсүх бол Үндсэн хуульд орсон өөрчлөлтийн дагуу бас боломжийн эрх мэдэлтэй болж байгаа Ерөнхий сайд шүү. Тийм учраас би танд илүү их итгэл, илүү их хариуцлага ноогдож байна гэж харж байна. Яах вэ ер нь үеийн үед Ерөнхий сайд нараа баахан Их Хурлын гишүүд баахан янз бүрээр муулаад довтлоод л янз бүрээр дарамтлаад л огцруулахыг нь огцруулаад л янз бүр болдог л байсан. 
Одоо бол арай тэгж чадахгүй болов уу. Та бол сайд нараа өөрөө тавина. Хариуцлага энийг дагаад маш их хариуцлага тан дээр ирж байгаа шүү. Гэхдээ би бас таныг азтай Ерөнхий сайд гэж харж байна. Хариуцлагаа ч авна, ажлаа ч хийнэ. Би 3 зүйл дээр энэ 4 жил маш их хүчин чармайлт гаргаж ажилламаар байна. Намайг дэмжээд хамтраад өгөөч. Би одоо ганцхан Хүрэлсүх сайдад хэлж байгаа юм биш. Их Хурлын бүх гишүүдэд хэлж байна. Энэ дээр чиний нам, миний нам, танай нам, манай нам тийм ойлголт байхгүй. Би 3 зүйл хэлье. 
Нэг нь бол шударга ёс тогтоох. Би Хүрэлсүх сайдыг өөрөө бас шударга бусын хонгилоор ороод үзсэн болохоор бас их баярладаг шүү. Жаахан муу ёртой л юм. Гэхдээ баярладаг юм. Яагаад гэхээр тэрнийг мэдсэн хүн гэдэг чинь тэрнийг устгах шударга ёсыг тогтоохын тулд бас юм хийж эхэлсэн. Бас хүнийг үгүйсгээд яах вэ. Гэхдээ гүйцээж хийгээрэй. Нураагүй байна лээ шүү. Бас айхавтар углуургатай хийсэн тийм хонгил байна лээ шүү. Энэ дээр би хамтарч ажиллана шүү. Намайг юу хийнэ гэнэ вэ, яая гэнэ үү гишүүд минь хэдүүлээ нийлж байгаад нэг Монголд нэг шударга ёсны парламент л нэг тогтоомоор байх юм. Энэний төлөө би үхтлээ зүтгэнэ шүү. 
2 дахь нь манай энэ танай 65 гээд би бас хараадаг л даа. Гэхдээ та нарын энэ баталсан Үндсэн хууль дотор нэг чухал заалт орсон байна. Би тэрийг чинь их зөв зүйтэй гэж уншиж өгөх гэж байгаа юм. Урт юм байна. 6.2-т орсон Үндсэн хуульд. Газрын хэвлийн баялгийн үр өгөөжийг үндэсний баялгийн санд төвлөрүүлж тэгш шударга хүртээхэд чиглэнэ. Энэ одоо маш их сайн заалт орсон шүү Үндсэн хуульд. Тэгэхээр миний 2 дахь хэлэх гэж байгаа санал бол байгалийн баялгийг Монголын иргэд тэгш шударга хүртэх тэр ажилд би бүр ханцуй шамлан орно. Тэгээд би яах гэж Эрдэнэтэд нэр дэвшсэн бэ гэхээр энэ Үндсэн хуулийн чинь энэ энэ заалтыг Эрдэнэтээс эхэлж хэрэгжүүлье л гэсэн юм.
Дэндүү шударга бус байна шүү дээ. Арай ч дээ. Тэнд байгаа иргэд нь ингээд амьдрал ахуй нь болохгүй байхад тэрэн дээр байгаа 2 тэрбум ам.долларын зэсийн баяжмалын овоолго дээр манай нэрийг нь хэлье Цагаан үйлдвэр байгуулсан. Та нар одоо ингээд боддоо. Их Хурлын гишүүдээ 2 тэрбум ам.долларын борлуулалт хийнэ. Тэрэн дээр боссон үйлдвэр 30 жил ажиллахад. Талаар багцаалдаад бодоход 1 тэрбум долларын ашиг олно. Бид нар одоо 3-хан сая хүнтэй шүү дээ. Энэ үхэхийн хооронд ямар их баялагт шунадаг юм бэ эд нар. Би тэгэхээр энийг бүр хатуу хэлье гэж байгаа юм. Энэ дээр бол би бас маш их хүчин чармайлт гаргаж ажиллана. Би 4 жил бараг энэ 3 сэдвээ хөндөж ярина шүү. 
Одоо өнгөрсөн юм яриад яах вэ. Гэхдээ би Их Хуралд хэлж байна. Одоо Хүрэлсүх сайдын үед ийм болох байх. Цагаансуваргын ордын 34 хувийг би Засгийн газар дээрээ Их Хуралд хуулиараа 34 хувь нь төрд байна гээд оруулахад яасан билээ. Их Хурлын танхимд орж ирээд тэг болгоод гаргаж байсан шүү. Тийм аварга бид хоёр бараагүй. Тэгэхээр ийм юм дахиж ийм шившигтэй ард түмний баялгийг тонон дээрэмдсэн хувьдаа хахаж үхэх гэж байгаа юм шиг баяжих гэж байгаа нөхөдтэй бол үнэхээр хатуу үзэх хэрэгтэй шүү. Их Хурал ийм шийдвэр гаргаж болохгүй. 
Г.Занданшатар: Байхгүй цагаараа. Та шүүхийн хуулийн ажлын хэсэг. Одоо энэ Үндсэн хуулийн нэмэлт, өөрчлөлтийн дагуу. Үндэсний баялгийн сангийн тухай хуулийн ажлын хэсгүүдэд орж ажиллана. Дараагийн хурлууд дээр тэгээд үгээ үргэлжлүүлж хэлэх. Одоо Жамъянгийн Мөнхбат гишүүн үг хэлнэ. 
Ж.Мөнхбат: 2 дахь удаагаа Монгол Улсын Ерөнхий сайдаар нэр дэвшиж байгаа Хүрэлсүх Ерөнхий сайддаа баяр хүргэе. Гишүүд их олон зүйл ярьж байна. Олон ч санал, захиас даалгавар хэлж байх шиг байна. Гэхдээ бид нар бас тийм ажил хэрэгч юм ярих цаг болсон юм шиг байгаа юм. Ард түмэн тэрийг одоо хүлээгээд байгаа юм байна лээ. 
Одоо жишээлбэл тэр өр тавьсан эдийн засгийн буруу бодлого хэрэгжүүлсэн энэ тэр гээд нэг юм яриад байх шиг байна зарим хүмүүс. 4 жилийн өмнө л уутны амыг нь урвуу нь харуулж гөвсөн эдийн засгийн бодлого явуулаад л тэгээд л тийм л юм хүлээлгэж өгч байсан шүү дээ. Баахан Чингис, Мазаалай, Димсам бонд гээд ингээд. Тэр өрийг чинь дарах гээд л ингээд л өнгөрсөн 4 жил зөндөө л ажилласан шүү дээ. Одоо ч гэсэн дахиад 4 жил ажиллах гээд байж байгаа.
Ийм л юм байж байгаа. Тэгээд дээрээс нь энэ хулгай хийсэн Пүрэвдорж гишүүн үнэн. Дубайн гэрээгээр хулгай хийсэн. Эрдэнэтийн 49-өөр хулгай хийсэн. Олон хулгай явсан шүү дээ. Тэрийг чинь харин засаж сайжруулах ийм ажил одоо өнгөрсөн 4 жил их сайн явсан. Энийгээ одоо цаашаа үргэлжлүүлээсэй гэж ард түмэн энэ Улсын Ерөнхий сайдад улс төрийн ууган хүчинд итгэл дэмжлэг үзүүлж ингэж сонгосон. Тийм учраас энэ ажлаа бол цаашдаа ард түмнийхээ итгэл дэмжлэгийг хүлээж сайн хийх ёстой гэж. Эв хүчээ нийлүүлж сайхан ажиллах ёстой гэж ингэж бодож байгаа юм. Эвт шаазгай буга барина. Ховч шаазгай хог сандаачна гэж үг байдаг юм.
Тийм учраас бүгдээрээ эвлэж нийлээд буга барьж төрөө сайхан цэгцэлж авч ингэж сайхан төр шиг, энэ төрийн сүлдэндээ сүсэглэж дээдэлдэг энэ ард түмнийхээ итгэлийг нь энэ нэг дэврээж өгсөн итгэлийг нь зүтгэлээр хариулсан ийм 4 жил байна байх гэж ингэж бодож байгаа. Тэгээд энэ ажлын байр нэмэгдүүлэх дээр, тэр Ерөнхийлөгчийн санаачилсан тэр манай намын мөрийн хөтөлбөрт орсон тэр хөдөөгийн малчдын яриад байгаа юм бол энэ малын гаралтай түүхий эдийн үнийг нэмэгдүүлэх, мах шир, ноос ноолуурын үнийг нэмэгдүүлэх гээд энэ Дарханы аж үйлдвэрийн цогцолборыг ашиглалтад оруулах, төмөр зам ашиглалтад орж байна. Энэ экспортын эргэлт нэмэгдэх байх. Ийм, ийм ажил хэрэгч ийм 4 жилийг бүгдээрээ ингэж хамтдаа эв хүчээ нийлүүлж ингэж ажиллах цаг болжээ гэж Алтанхуяг Ерөнхий сайддаа их баярлалаа. Одоо эв хүчээ нийлүүлж Ардын намынхаа 62 гишүүнтэй хамтарч ажиллая гэж байгаа юм. 
Одоо бол бүгдээрээ хууль дээдэлдэг, шударга ёс тогтоохын төлөө шударга байцгаая гэж байгаа юм байна. Энэ дээр бол манай бүлгийн гишүүд бүгд санал нэг байгаа гэж итгэж байна. Ингээд ийм зүйлийг хэлье гэж ингэж бодсон юм. Тэгээд гол нь бол энэ даяар олны энэ далай их итгэлийг л бүгдээрээ л одоо танай манай нам гэхгүйгээр чи, би гэхгүйгээр бүгдээрээ эвээ нийлүүлж хүчээ нэгтгэж энэ ард түмнийхээ өндөр сайхан итгэлийг бүгдээрээ зүтгэлээр хамтарч хариулъя гэж одоо би бүх намын бүлгийнхэн бие даагчид тэгээд хамт олондоо уриалж байгаа. Энэний төлөө удирдан манлайлж сайн ажиллаарай. Амжилт хүсье гэж Ерөнхий сайддаа хэлье. Баярлалаа. 
Г.Занданшатар: Анандбазар гишүүн үг хэлэх санал ирүүлсэн. Та чуулганаас 15 минут хоцорсон учраас өнөөдөр үг өгөхгүй. Ингээд 3 гишүүн ирээгүй байна. Энийг Ёс зүйн хорооны анхааруулж сануулаарай. Хоцорсон гишүүдэд цаашдаа. Одоо эв хүчээ нийлүүлэхэд сахилга дэг журам чухал. Парламентын шинэчлэл эхнээсээ энэнээс эхэлнэ. Ингээд гишүүд үг хэлж дууслаа. Одоо санал хураалт явуулна. 
Монгол Улсын Ерөнхий сайдаар Улсын Их Хурлын гишүүн Ухнаагийн Хүрэлсүхийг томилох саналыг дэмжье гэсэн саналын томьёоллоор санал хураалт явуулна. Санал хураалтыг гар өргөж явуулна. Цахим дэг гишүүдийн хурууны хээ, гишүүдийн юу жигдрээгүй байгаа учраас санал хураалтыг гар өргөж явуулъя гэсэн горимын саналаар санал хураалт явуулъя. 100 хувь байна. Татгалзсан гишүүн байна уу? Пүрэвдорж гишүүн. Сарангэрэл гишүүн яагаад? Гараа. 1 гишүүн татгалзлаа. 
Одоо горимын саналаар Монгол Улсын Ерөнхий сайдаар Улсын Их Хурлын гишүүн Ухнаагийн Хүрэлсүхийг томилох саналыг дэмжье гэсэн саналын томьёоллоор гар өргөж санал хураалт явуулъя. Бараг 100 хувь 1 гишүүн татгалзаж байна. Татгалзсан гишүүн байна уу? Татгалзсан 1. Пүрэвдорж гишүүн. Хувь тооцохоор чуулганы хуралдаанд 71 гишүүн оролцож 70 гишүүн дэмжиж, 93,3 хувийн саналаар гишүүдийн олонх дэмжсэн тул Монгол Улсын Ерөнхий сайдыг томилох тухай Улсын Их Хурлын тогтоол батлагдсанд тооцлоо. Тогтоолыг уншиж танилцуулъя. Монгол Улсын Их Хурлын тогтоол. Монгол Улсын Ерөнхий сайдыг томилох тухай. 
Монгол Улсын Үндсэн хуулийн Хорин тавдугаар зүйлийн 1 дэх хэсгийн 6 дахь заалт, Монгол Улсын Их Хурлын тухай хуулийн 17 дугаар зүйлийн 17.3.6 дахь заалт, Монгол Улсын Их Хурлын чуулганы хуралдааны дэгийн тухай хуулийн 28 дугаар зүйлийн 28.1, 28.3 дахь хэсэг, санал хураалтын дүнг үндэслэн Монгол Улсын Их Хурлаас ТОГТООХ нь:

1 .Монгол Улсын Ерөнхий сайдаар Ухнаагийн Хүрэлсүхийг томилсугай.

2.Энэ тогтоолыг 2020 оны 07 дугаар сарын 02-ны өдрөөс эхлэн дагаж мөрдсүгэй. Тогтоолын эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. Тогтоол хүчин төгөлдөр боллоо. Монгол Улсын Ерөнхий сайд Ухнаагийн Хүрэлсүхийг индэрт урьж байна. МОнгол Улсын Ерөнхий сайд Ухнаагийн Хүрэлсүх үг хэлнэ. 
У.Хүрэлсүх: Манай улсын ард иргэд ээ, Эрхэм хүндэт Монгол Улсын Ерөнхийлөгч өө, Улсын Их Хурлын дарга, эрхэм гишүүд ээ,

Та бид туурга тусгаар улсынхаа төрийн эрх барих дээд байгууллага Улсын Их Хурлыг амжилттай сонгон байгуулж чадлаа.

Улсынхаа Ерөнхий сайдыг багаар нь дэмжиж, хийж бүтээж буй бүтээн байгуулалтын ажил, шударга ёсны төлөө тэмцлийг нь тууштай үргэлжлүүлэх нь зүйтэй хэмээн үзэж, дэмжин сонгосон ард түмэндээ чин сэтгэлийн талархал илэрхийлье. Надад дахин итгэл үзүүлж, Монгол Улсын Ерөнхий сайдын нэр хүндтэй, хариуцлагатай албанд тохоон томилсон Монгол Улсын Их Хурал, нэр дэвшүүлсэн  Монгол Ардын Намын журмын нөхдөдөө дахин талархал илэрхийлье. Одоо Та бидэнд ард түмнийхээ итгэл найдварыг хичээл зүтгэлээр хариулах үлдлээ.

Сонгуулийн ялалт маань сонгуулийн хариуцлагаар солигдож байна. Энэ удаагийн сонгууль улс төрийн намуудын өрсөлдөөн гэхээсээ илүүтэй улс төр бизнесийн бүлэглэл ялах уу, шударга ёсыг хүсэмжилсэн ард түмэн ялах уу гэсэн нэн амаргүй тэмцлийн дунд үргэлжлэн өрнөлөө. Манай ард түмэн төр барих эрхээ эдэлж, задарсныг засагладаг, ядарсныг хайрладаг төртэй байх сонголтыг хийж чадлаа. Сонгогч олон маань өнгө мөнгө, хоосон амлалт, улс төрийн хийрхэлд авталгүй, хийсэн бодит ажил, бүтээсэн үр дүн, хөгжлийн бодлого, тууштай зарчим, ёс зүй, шударга ёсыг үнэлдэг болсон гэдгээ дахин нотлон харуулж чадлаа. 
Монголын ард түмэн тогтвортой улс төр, тогтвортой төр засагтай байх нь улс орны хөгжил дэвшил, үндэсний аюулгүй байдал, ард түмний амьдралд илүү чухал гэж үзэж байгаа нь энэ сонголтоос тод харагдаж байна. Гадаад талд ч энэ нөхцөл байдал бас мэдрэгдэж байна. Сонгуулийн маргааш гэхэд л олон улсын зах зээл дээр манай улсын хувьцааны үнэ ханш өссөн нь төр засаг, төрийн бодлого тогтвортой байхын чухлыг нотлон харуулж байна.  Энэхүү сонгууль нь Ардын Хувьсгалын 100 жил, Ардын намын 100 жилийн ойн өмнө тохиож байгаагаараа түүхэн онцлогтой. Энэхүү түүхт ойн босгон дээр Монгол Ардын нам парламентын сонгуульд үнэмлэхүй ялалт байгуулсан нь Монголын ард түмэн Ардын намд өндөр итгэл найдвар үзүүлж, үүрэг хариуцлага үүрүүлж байна гэдгийг бид бүхэн гүнээ ухамсарлаж байна. 

Монгол хэмээх улсын тулах хоёр баганын нэг нь Ардын нам гэвэл нөгөө нь Ардчилсан нам гэж би боддог хүн. Амжилт ололт, алдаа дутагдалтай ч ардчилсан өөрчлөлтийн 30 жилийн түүхийг бид хамтдаа бүтээсэн. Цаашид ч манай хоёр намын харилцан ойлголцол, хамтын ажиллагаанаас Монгол Улсын ирээдүйн хувь заяа ихээхэн шалтгаална гэдгийг тэмдэглэн хэлэхийг хүсэж байна. Ирэх 30 жилд үндэсний язгуур эрх ашгийг дээдлэн, эв нэгдлийг эрхэмлэн Монгол Улсынхаа хөгжил, дэвшлийн төлөө намууд нь зөв бодлоготой, улс төрчид нь зөв сэтгэлтэй, сахилга хариуцлагатай, ёс зүйтэй байж, хамтдаа хүчин зүтгэхийг ууган намын дарга, Улсын Ерөнхий сайдын хувьд бүх улс төрийн нам, хүчнүүдэд уриалж байна. 

Улсын Их Хурлын эрхэм гишүүд ээ,
Дэлхий нийтийг хамарсан аюулт өвчин, цар тахал, түүнээс улбаалсан нийгэм, эдийн засгийн хүндрэл, давагдашгүй хүчин зүйлүүд, ирэх 4 жилд төлөгдөх Мазаалай, Чингис, Гэрэгэ, Хуралдай зэрэг бондын 2.9 тэрбум ам.долларын өр болон бусад шийдлээ хүлээсэн олон арван асуудал, хүндрэл бэрхшээлүүд Та биднийг тосон хүлээж байна. Шинэ Засгийн газар хүндхэн цаг үед хүнд ачааг үүрч ажиллах болно гэдгийг ч бид мэдэрч байна. Бид амаргүй он жилүүдийг хохирол багатай даван туулж, улс орныхоо эдийн засгийг хөл дээр нь босгох зайлшгүй шаардлагатай байна.

Энэ бүгдийг нарийн тооцоолж, Засгийн газрын үйл ажиллагааны мөрийн хөтөлбөрт тусган та бүхнээр хэлэлцүүлэх болно. Шинэ Засгийн газрын ирэх дөрвөн жилийн мөрийн хөтөлбөр бол “Алсын хараа-2050” Монгол Улсын ирэх 30 жилийн хөгжлийн бодлогын эхний дөрвөн жилийн зорилт, төлөвлөлт байх болно.  Ирэх дөрвөн жилд хэрэгжүүлэх дөрвөн томоохон зорилтын талаар онцлон хэлье. 

Нэг.Импортлогч улсаас экспортлогч улс болцгооё. Монгол Улсын эдийн засаг өрийн дарамтгүй, өрсөлдөх чадвартай, бүс нутгийн худалдааны идэвхтэй оролцогч болох арга зам бол экспортыг нэмэгдүүлэх явдал юм. Ирэх дөрвөн жилд Тавантолгой-Гашуунсухайт, Тавантолгой-Зүүнбаян чиглэлийн төмөр замыг барьж дуусган, уул уурхайн томоохон төслүүдийг дэд бүтцээр холбож, боловсруулах үйлдвэрүүд байгуулахын зэрэгцээ, Үндэсний баялгийн сангаар дамжуулан эдийн засгаа бодитой тэлэх явдал чухал байна. Монголчууд бидний олон арван жилийн хүсэл мөрөөдөл байсан газрын тос боловсруулах үйлдвэрийг ашиглалтад оруулснаар, долларын урсгалыг дотооддоо шингээж, Дэлхийн зах зээл дээрх нефтийн үнэ ханшны савлагаанд автахгүй байх, улсынхаа шатахууны хэрэгцээг хангаж, эдийн засгийн өсөлтийг нэмэгдүүлэх боломж бүрдүүлнэ. 

Үүний зэрэгцээ улс орныхоо эрчим хүчний хэрэгцээг дотооддоо хангах томоохон зорилтыг дэвшүүлж байна. Энэ ажлын хүрээнд Тавантолгойн цахилгаан станц, Эрдэнэбүрэнгийн усан цахилгаан станцыг шинээр барих бөгөөд эрчим хүчний эх үүсвэрүүдийн хүчин чадлыг нэмэгдүүлэх арга хэмжээг авч хэрэгжүүлнэ. Мөн ОХУ, Монгол, БНХАУ-ыг холбосон байгалийн хийн хоолой барих ажил эхэллээ. Бүс нутгийн энэхүү томоохон бүтээн байгуулалтын ажил нь манай улсын эдийн засагт өндөр ач холбогдолтой төсөл байхын зэрэгцээ мөнхийн хоёр хөрштэйгөө эдийн засгийн хамтын ажиллагааны бас нэгэн шинэ хуудсыг нээн хамтын ажиллагааны интеграцид орж байна. 

Үндэсний аж үйлдвэрийн сэргэлтийг бодлогоор дэмжиж, уул уурхай, хүнс хөдөө аж ахуй, органик хүнсний үйлдвэрлэл, эрчим хүч, аялал жуулчлал, бүтээлч үйлдвэрлэл, мэдээлэл технологи, тээвэр логистик зэрэг салбаруудыг тэргүүлэх салбар болгон хөгжүүлж, төр хувийн хэвшлийн идэвхтэй түншлэлийг бэхжүүлэх болно.  Нэн ялангуяа хөдөө аж ахуй, газар тариаланг дэмжиж, хүнсний хэрэгцээгээ дотоодоосоо ханган, хүнс экспортлогч орон болох зорилтыг дэвшүүлэн ажиллаж байна. 
Худалдаа, хөрөнгө оруулалтын орчныг илүү таатай болгоход чиглэсэн, гадаад дотоодын хөрөнгө оруулалтыг тууштай нэмэгдүүлэхийн зэрэгцээ үндэсний үйлдвэрлэгч, баялаг бүтээгчдээ бүх талаар дэмжин төр хувийн хэвшлийн түншлэл, хамтын ажиллагааг шинэ түвшинд гаргах шаардлагатай байна. Эдгээр арга хэмжээнүүдийг авч хэрэгжүүлсний үр дүнд олон мянган ажлын байр шинээр бий болж ажилгүйдэл, ядуурал зохих түвшинд буурна.

Хоёр.Нийгэмд шударга ёсыг тогтоож, Цахим Монгол болцгооё. Миний бие сонгуулийн үеэр эх орныхоо 20 аймаг, нийслэл хотын 9 дүүрэгт ажиллаж, 100 гаруй мянган иргэдтэй уулзахад хамгийн ихээр хүсэмжилж буй зүйл нь нийгэмд шударга ёс тогтоох асуудал байлаа. Улаанбаатарын утаа манан сарниж байгаатай адил улс төрийн манан ч сарниж эхэллээ. Нам дамжсан улс төр, бизнесийн олигархи бүлэглэлүүдтэй бид тэмцэж байна. Энэ бол ард түмний захиалга. Энэ бол Монгол Улсын аюулгүй байдал. Энэ бол Монгол Улсын тусгаар тогтнол. Энэ бол шударга ёсны төлөөх тэмцэл гэж би ойлгож байна. Шударга сайхан нийгэмд амьдрахыг ард түмэн маань хүсэж байна. Тэд ард түмнээ алагчилдаггүй, баян хоосноор нь ялгаварладаггүй, хууль дүрэм нь хэрэгждэг төр засагтай байхыг хүсэж байна. 

Ард түмэн маань эх орныхоо баялагт эзэн болж, эх орондоо эзэн байхыг хүсэж байна. Тэд ирээдүй, үр хүүхдэдээ сайхан Монгол орон үлдээхийг хүсэж байна. Энэ хүсэлтийг биелүүлэх нь Монгол төрийн эрхэм үүрэг гэж үзэж байна. Миний бие анх Ерөнхий сайд болохдоо Би намаа цэвэрлэнэ, төрөө цэвэрлэнэ гэж хэлж байсан. Энэ амлалт ажил хэрэг болж байгааг ард түмэн маань харж байгаа. Монгол Улсыг хуульгүй мэт авирлаж байгаа этгээдүүдэд хууль байгаа, төр засаг байгаа, ард түмэн байгаа гэдгийг цаашид ч мэдрүүлэх болно. 

Монгол төр шударга бусын өмнө толгой гудайлгах учиргүй. Өвөг дээдсийн маань халуун амь, бүлээн цусаар дархлагдсан Монгол төрийн алтан сүлд өнгө мөнгөний сүрд бүдгэрэх ёсгүй гэж үзэж байна. Цаашид нийгэмд шударга ёсыг бэхжүүлэх, төрийн албаны бүх шатанд сахилга хариуцлага, дэг журмыг тогтооход онцгойлон анхаарч ажиллах болно гэдгээ албан ёсоор хэлье. Нэн ялангуяа ард иргэдийг ихээхэн бухимдуулж байгаа дунд, доод шатны хүнд суртал, хууль, хүчний байгууллагынхан, авлига албан тушаалын гэмт этгээдүүдтэй төрийн хуулийн хүрээнд хатуу тэмцэж ажиллах болно. Харин хуулиа дээдэлж, ёс зүйг эрхэмлэн шударгаар ажиллаж буй төрийн албан хаагчдаа Монголын төр бүх талаар дэмжиж, хамгаалан ажиллах болно гэдгээ хэлье.  

Цаашид бид задарсныг засагладаг, ядарсныг хайрладаг төртэй байх ёстой. Энэ төр бол Монгол төр юм. Улс орны хөгжлийн гол асуудлын нэг бол мэдээлэл технологи, харилцаа холбооны салбарын хөгжлийг түргэтгэх явдал юм. Энэ салбарт Засгийн газар онцгой анхаарал хандуулан ажиллах болно. Энэ ажлын хүрээнд иргэдэд хүргэх төрийн үйлчилгээг цахимд шилжүүлэх ажлыг Засгийн газрын эхний 100 хоногт багтаан эхлүүлнэ. 

Гурав. Иргэдийнхээ амьдралын чанарыг дээшлүүлж, дундаж давхаргаа тэлье. Бид уул уурхай, байшин барилга, хөрөнгө мөнгө ярьсаар байгаад хүний хөгжлийн асуудал, ард түмнээ соён гэгээрүүлэх ажлыг орхигдуулсан тал бий. Тийм учраас манай Засгийн газрын бодлогын гол цөм нь Монгол хүн, Монгол гэр бүлийн хөгжил байх болно. Залуу гэр бүлүүд банкны өндөр зээлийн хүүд дарлуулж, орон сууцтай болохын төлөө залуу насаа бүхэлд нь зориулж байна. Эдийн засаг өссөн ч амьдралын чанар сайжрахгүй ирсэн гол шалтгаан ч үүнтэй холбоотой юм. Цаашид бид орлогод нийцсэн орон сууцны хорооллууд, түрээсийн байруудыг бүсчлэн байгуулах ажлыг эхлүүлнэ.  Хуримтлалын нэгдсэн сангийн тогтолцоонд шилжиж, орон сууцны дэмжлэг, эрүүл мэндийн даатгал, боловсролын тэтгэлэг болон тэтгэвэр, тэтгэмжийн асуудлыг нэг сангаас шийдвэрлэнэ. 

Нийгмийн хамгаалал, халамжийн бодлогоо илүү оновчтойгоор хэрэгжүүлж, нийгмийн суурь үйлчилгээг тэгш, хүртээмжтэй болгоно. Мөн 200 сургууль, 273 цэцэрлэг шинээр барьж, чанартай боловсролыг үр хүүхдэдээ олгож, эцэг эхчүүдийн хөдөлмөр эрхлэх боломжийг бүрдүүлнэ. Иргэдээ жил бүр эрүүл мэндийн оношилгоонд хамрагдах үндэсний оношилгооны тогтолцоог нэвтрүүлнэ. Эрүүл мэнд, боловсролын шинэчлэл, өөрчлөлтийн үр шимийг монгол хүн бүр хүртэх ёстой. Улсын төсвийн хөрөнгө оруулалтыг энэ хоёр салбарт түлхүү чиглүүлэх болно бас илэрхийлж байна. Банк санхүүгийн системийн шинэчлэлийг гүнзгийрүүлж, банкны эздийн монополыг задалж, зээлийн хүүг сарын нэг хувьд хүргэх шат дараатай арга хэмжээ авч хэрэгжүүлнэ. Зээлийн хүү буурч, хүртээмж нэмэгдэх нь ард иргэдээ зээлийн дарамтаас ангижруулж, хийж бүтээе гэсэн иргэдээ дэмжиж байгаа төрийн бодлого гэж би ойлгож байна.
Иргэд нь ажилтай, орлоготой, орон сууцтай болж, амьдралын чанар дээшилснээр нийгэм тогтвортой байна гэж би боддог. Улс төр, нийгмийн тогтвортой байдал нь улс орон хөгжихийн үндэс суурь болдог учиртай. Үндэсний их өв соёл, төрт ёс, түүхэн уламжлал, ёс заншил зэрэг үндэсний үнэт зүйлсээ эрхэмлэн хамгаалах, сурталчлан таниулах, өсвөр үеэ эх оронч үзлээр төлөвшүүлэн хүмүүжүүлэх, дэлхийн соёл иргэншилтэй хөл нийлүүлэн хөгжих, төрөөс соёл урлагийн талаар баримтлах бодлого, соён гэгээрүүлэх ажлыг хэрэгжүүлэх зорилгоор Соёлын яамыг бие даалган байгуулахаар шийдвэрлэх болно.
Энэ бодлогынхоо хүрээнд Их эзэн Чингис хааны музей, Байгалийн түүхийн музей, Үндэсний урлагийн их театр, Төв номын сан зэрэг түүх, соёлын салбарт эхлүүлсэн бүтээн байгуулалтын ажлаа бүрэн хийж дуусгана. Залуучууд чөлөөт цагаа зөв боловсон өнгөрөөх, Эрүүл мэндээ хамгаалах, бие бялдраа хөгжүүлэхэд дэмжлэг үзүүлэн биеийн тамир спортын ордон, фитнес клубийг барьж байгуулах ажлыг төр хувийн хэвшилтэй хамтран хэрэгжүүлэх болно.

Дөрөв.Хот, хөдөөгийн хөгжлийн зохист харьцааг хангацгаая. 1990 оноос хойш төв рүү чиглэсэн их нүүдэл эхэлж, Улаанбаатар хотын хүн ам гурав дахин нэмэгдсэн. Үүнээс үүдэн гэр хороолол тэлж, агаар орчин, хөрсний бохирдол нэмэгдэж, замын түгжрэл ихэссэн зэрэг олон хүндрэл бэрхшээл, зовлонтой бид нүүр тулан амьдарч байна. Бид өнгөрсөн нэг жилийн хугацаанд Улаанбаатар хотын агаарын бохирдлыг 50 хувь бууруулж чадсан, цаашид 80 хувь хүртэл бууруулах болно. Мөн аймгийн төв, томоохон суурин газруудын агаарын бохирдлыг үе шаттайгаар бууруулахаар төлөвлөж байна. 

Хариуцлагагүй уул уурхайг эмхэлж цэгцлэх ажил эхэлж, байгаль эхийн нуруу амарч өнгө төрх сэргэж байгаа. Энэ ажлыг цаашид улам эрчимжүүлж, байгаль дэлхийгээ хамгаалах, нөхөн сэргээх, хариуцлагагүй уул уурхайг таслан зогсооход чиглэсэн арга хэмжээг тууштай авч хэрэгжүүлэх болно. Малчин түмэн, таван хошуу мал бол Монгол ахуй, Монгол оршихуйн үндэс юм. Тиймээс малчдын талаар баримтлах төрийн бодлогыг хэрэгжүүлэхэд онцгойлон анхаарах болно.

Орон нутгийн дэд бүтцийг сайжруулж, малын түүхий эд боловсруулах аж үйлдвэрийн цогцолборыг байгуулна. Бэлчээрийн менежментийг сайжруулж, усжуулалтын асуудлыг шийдвэрлэх болно. Төвлөрлийг сааруулах тогтолцоог бий болгож, нийслэлийн дагуул хотууд байгуулж, хөдөөгийн хөгжлийг дэмжсэн санхүү, татварын бодлого хэрэгжүүлэх ажлаа улам гүнзгийрүүлэх болно. Нүүдэлчдийн болон суурин соёл иргэншил зэрэгцэн оршиж буй өнөөгийн цаг үед хот, хөдөөгийн хөгжлийн зохист харьцааг хангах нь манай улсын хөгжлийн тэргүүлэх зорилтын нэг байх болно гэж үзэж байна. 

Эрхэм гишүүд ээ,
Сонгогч түмнийхээ өргөн дэмжлэгийг өнөөдрөөс эхлэн өндөр хариуцлага хэмээн ухамсарлан зүтгэцгээе. Бид ард түмнийхээ итгэлийг зүтгэлээр хариулах учиртай. Манай Засгийн газар дэвшүүлсэн мөрийн хөтөлбөрөө хэрэгжүүлэхийн зэрэгцээ ёс зүйтэй, сахилга хариуцлагатай ард түмнээ гэсэн сэтгэл зүрхтэй ажиллах болно. Төрийн минь сүлд өршөө гэж сүсэглэн залбирдаг ард түмний үр сад бид Монгол төрийн босгыг өндөр байлгах учиртай. 

Би Монгол Улсын Ерөнхий сайдын хувьд Засгийн газрын гишүүн сайд нартаа өргөсөн тангарагтаа үнэнч, сахилга хариуцлагатай, шударга ажиллахыг хатуу шаардаж бас хариуцлага тооцон ажиллах болно гэдгээ парламентдаа хэлэхийг хүсэж байна. Эх орон маань хөгжил дэвшлийнхээ гараан дээр зогсож байна. Ард түмэн маань шударга ёсны төлөө тэмцэж, хүн ардын маань итгэл найдвар сэргэж байна. Сайн сайхан амьдралд хүрэхийн төлөө та бид алхам алхмаар урагшилсаар байна. 

Ирэх дөрвөн жил бол Монголчууд бидний хувьд хийж эхэлсэн ажлаа дуусгасан, амжилт бүтээлээ бататгасан, алдаа дутагдлаа зассан, эдийн засгаа өсгөсөн, ажилгүйдэл ядуурлыг бууруулсан, ажлын байрыг нэмэгдүүлсэн, эрх чөлөө шударга ёсыг бэхжүүлсэн шинэ сэргэлтийн он жилүүд байх болно. Эхлүүлсэн тэмцлээ үргэлжлүүлж, эхэлсэн ажлаа дуусгахад бидэнд цаг хугацаа олгосон ард түмэндээ гүн талархал илэрхийлье. Бид бүхэн хичээн зүтгэж ажиллах болно. 

Монгол түмнийг минь буурал дээдсийн цог хийморь тэтгэж, Бурхан халдун хайрхны ноён оргил мөнхөд ивээх болтугай. Та бүхэндээ баярлалаа. Монгол Улсын төлөө зүтгэе. 
Г.Занданшатар: Монгол Улсын Ерөнхий сайдаар дахин томилогдсон Ухнаагийн Хүрэлсүхэд Засгийн газрын цаашдын ажилд өндөр амжилтыг Улсын Их Хурлын гишүүдийн нэрийн өмнөөс хүсэн ерөөе. Дараагийн асуудалд орно.
Хоёр.Улсын Их Хурлын гишүүний халдашгүй байдлын дэд хорооны бүрэлдэхүүний тухай асуудлыг хэлэлцэнэ. 

Төрийн байгуулалтын байнгын хорооны санал, дүгнэлтийг Улсын Их Хурлын гишүүн Сандагийн Бямбацогт танилцуулна.
С.Бямбацогт: Улсын Их Хурлын дарга, эрхэм гишүүд ээ,

Монгол Улсын Их Хурлын тухай хуулийн 17 дугаар зүйлийн 17.3.5 дахь заалт, 28 дугаар зүйлийн 28.1.3 дахь заалт, Монгол Улсын Их Хурлын чуулганы хуралдааны дэгийн тухай хуулийн 26.3 дахь хэсэг болон Улсын Их Хурал дахь Монгол Ардын намын бүлгээс ирүүлсэн саналыг тус тус үндэслэн Улсын Их Хурлын гишүүний халдашгүй байдлын дэд хорооны бүрэлдэхүүний тухай асуудлыг Төрийн байгуулалтын байнгын хороо 2020 оны 7 дугаар сарын 02-ны өдрийн хуралдаанаараа хэлэлцээд дараах санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна.

Монгол Улсын Их Хурлын тухай хуулийн 28 дугаар зүйлийн 28.6-д Улсын Их Хурлын гишүүний халдашгүй байдлын дэд хороо нь Улсын Их Хуралд хамгийн олон удаа сонгогдсон таван гишүүнээс бүрдэнэ гэж заасан байдаг.

Байнгын хорооны хуралдаанд оролцсон гишүүд санал нэгтэйгээр Улсын Их Хурлын гишүүн Нямаагийн Энхболд, Сүхбаатарын Батболд, Бадмаанямбуугийн Бат-Эрдэнэ, Сандагийн Бямбацогт, Цэндийн Мөнх-Оргил нарын бүрэлдэхүүнтэй Улсын Их Хурлын гишүүний халдашгүй байдлын дэд хороог байгуулах нь зүйтэй гэж үзлээ.

Улсын Их Хурлын эрхэм гишүүд ээ,

Улсын Их Хурлын гишүүний халдашгүй байдлын дэд хорооны бүрэлдэхүүний талаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж, “Улсын Их Хурлын гишүүний халдашгүй байдлын дэд хорооны бүрэлдэхүүний тухай” Улсын Их Хурлын тогтоолын төслийг баталж өгөхийг Та бүхнээс хүсье. Анхаарал тавьсанд баярлалаа. 
Г.Занданшатар: Байнгын хорооны санал, дүгнэлттэй холбогдуулан асуулт асууж, үг хэлэх Улсын Их Хурлын гишүүн байна уу? Өнөрболор, Раднаасэд гишүүнээ тасаллаа. Жамъянхорлоогийн Сүхбаатар гишүүн асуулт асууж, үг хэлнэ.

Ж.Сүхбаатар: Эрхэм гишүүдийнхээ энэ өдрийн мэндийг хүргэе. Тэгэхээр манай Улсын Их Хурлын гишүүний халдашгүй байдлын дэд хороо ингээд бүгд бүрдэх гэж байна. Тэгээд би гол нь одоо сануулж анхааруулж хэлэх ёстой зүйл бол өнгөрсөн парламентын цаг хугацааны болсон явдлуудыг аваад үзэх юм бол сургамж бол байна. Өнөөдөр сая Ерөнхий сайд шударга ёсны тэмцлийг үргэлжлүүлэх тухай ярьж байна. Тэгэхээр шударга ёсыг энэ танхимаас тогтоох ёстой гэдэг яриа ч гэсэн бас манай гишүүдээс одоо цуурайтаад аварга гишүүн маань ч гэсэн одоо сануулж хэлж байгаа.
Тэгэхээр Их Хурлын гишүүний халдашгүй байдлын дэд хороо гэдэг бол гишүүний хувийн эрх ямбыг хамгаалдаг газар биш. Энэ бол Улсын Их Хурлын халдашгүй байдал буюу Улсын Их Хурлын ард түмний төлөөлөгчдийн байгууллагыг айдас хүйдэсгүйгээр ард түмний хүсэл зоригийг илэрхийлэх ийм боломжийг хангах ийм зорилготой ийм дэд хороо. Тэгэхээр энэ дэд хорооны гишүүд маань өнгөрсөн хугацаанд гарсан процедурын зарим алдаанууд гэдэг юм уу, зарим шүүмжлэл бол гарсан шүү дээ шулуухан хэлэхэд. Заримыг нь одоо хаацайллаа, хамгааллаа. Эсхүл буруу явууллаа гээд зарим гишүүд ч гэсэн эргээд энд шударга бус хандсан ч гэдэг юм уу. Тэгэхээр хамгийн гол хууль зүйн хувьд би сануулж хэлэх гэж байгаа юм процедураа зөв болгох хэрэгтэй. Шударга ёсны процедур. Халдашгүй байдлын дэд хороо маань хамгийн гол нь энэ дүрэм журмаа процедураа хамгийн гол нь маш зөв шударга болгох хэрэгтэй байна. 
Ард түмэнд бол Их Хурлын гишүүд бол халдашгүй байх ёстой гэж үзэхгүй байгаа. Буруу гэм буруутай бол гэм буруугаа хүлээж байх ёстой гэж үзэж байгаа. Тэгэхээр энэ асуудал дээр бол би манай дэд хороон дээр энэ олон жил Улсын Их Хуралд сууж байгаа энэ Улсын Их Хурлын ой санамж Улсын Их Хурал парламент ёсыг хамгаалах үүрэгтэй энэ гишүүддээ одоо захиж хэлэх гэсэн юм. Тэгээд энэ бол Улсын Их Хурал бол ард түмний төлөөлөгчдийн байгууллагынхаа хувьд бол халдашгүй. Их Хурлын гишүүнийхээ эрх ямбийн хувьд бол энэ бол халдаж болдог байх ёстой. Ийм л зүйлийг би хэлэх гэсэн юм. Баярлалаа. 
Г.Занданшатар: Үг хэллээ. Цэвэгдоржийн Туваан гишүүн эрхэм гишүүн үг хэлнэ. 
Ц.Туваан: Их Хурлын даргад сая бас энэ Монгол Улсын Ерөнхий сайд, Монгол ардын намын даргын үг хариултад байсан. Тэгээд сөрөг хүчинтэйгээ хамтарч ажиллана гээд. Тэгэхээр энэ дээр энэ халдашгүй байдлын дэд хорооны бүрэлдэхүүнд Ардчилсан намаас сөрөг хүчнээс хүн оруулах боломж байдаггүй юм уу? Харагдах байдлаасаа ч гэсэн ингээд дангаараа яг дан нэг намын төлөөллөөс бүрдэх нь эргээд хардлага, сэрдлэг, үл итгэх байдлыг дагуулдаг. Тэгэхээр энэ дээр ямар нэгэн гаргалгаа гаргаж энэ асуудлыг оруулж, шийдэж өгөхийг хүсэж байна. 
Г.Занданшатар: Улсын Их Хурлын тухай хуулиар Халдашгүй байдлын дэд хороонд хамгийн олон сонгогдсон гишүүдийг эрэмбэлж оруулдаг ийм хуультай. Энэ яг энэ эрэмбэ дэгээрээ хамгийн олон сонгогдсон 6 удаа сонгогдсон Нямаагийн Энхболд гишүүн, сөрөг хүчнийг төлөөлж орж болох 1 гишүүн байна гээд Улсын Их Хурлын Тамгын газар Норовын Алтанхуяг гишүүн 4 удаа сонгогдсон. 4 удаа сонгогдсон 8 гишүүн. 5 удаа сонгогдсон 4 гишүүн. 6 удаа сонгогдсон 1 гишүүн байгаа. Энэ дотроос бол сонголт хийгдээд Норовын Алтанхуяг гишүүн бол орохоос татгалзсан гэж надад мэдэгдсэн. Гэхдээ энийг гаргалгаа гаргаж ярих асуудлыг 2 бүлгийн дарга ярилцаж явах ёстой. 2 Их Хурлын дэд дарга, бүлгийн дарга нар. Хууль зүйн хувьд. Ийм байна. Сайнхүүгийн Ганбаатар гишүүн. 
С.Ганбаатар: Миний хэлэх үгний хугацаа яваад байна шүү. Энэ дээр халдашгүй дархан байдлын тухай зүйл дээр гишүүдийн эрхэд халдана гэсэн үг. Зөв халдах ёстой. Болохгүй юм хийсэн хүн байвал халдах ёстой. Гэхдээ 62-ын бүлэн тэр чигээрээ бүгдээрээ байна гэдэг нь эрсдэлтэй. Тэр хууль бол тэнгэрийн зарлиг биш. Хуулиа эргэж харъя. Энэ сөрөг хүчин болон бусад бие даагч Та бидний эвслээс болон энэ Электорат гээд энэ хүмүүсээс бас заавал орох ёстой. Энийг бол та нар энгийн логикоор бол хүлээж авна гэж найдаж байна. 
Шатын доороос биш дээрээс шүүрдэг. Өнөөдөр бид нар ямар их бохир заваан авлигал идэш уушинд дарагдсан байгаа билээ. Бид бүгд мэдэж байгаа. Энэ хороо бол хамгийн хүчтэй ажиллах ёстой гэж найдаж байгаа. Ингээд түрүүний Туваан гишүүний саналтай санал нэг байна. Дээр нь онцолж хэлэхэд Оюутолгойд шахаа хийдэг том, том компанийн төлөөлөл энд ороод ирсэн сууж байгаа. Надад бол 2 гишүүний анкет байгаа. Материал байгаа. Энэ хороонд хамгийн түрүүнд би хандана гэж бодож байгаа. Гэтэл тэгээд л нэг талыг бариад л далжганаад байвал ард түмэн буруугаар ойлгоно шүү. 49, 51 хувийн мафийн төлөөлөл энд ороод ирсэн байгаа. Бас асуудлыг яг баримттайгаар тавина. Шатыг доороос шүүрдэхгүй, дээрээс нь шүүрдэнэ. Энэ танхимаас тоос шороог нь гөвөх ёстой. Ард түмэн энийг хүлээж байгаа. Ингээд миний санал бол 62 бүлгээ хүндэлж байна. Гэхдээ энд сөрөг хүчнээс тэр бусад нөхдөөс заавал төлөөлөл байх ёстой гэж итгэж байгаагаа илэрхийлье. Баярлалаа та бүхэнд. 
Г.Занданшатар: Ер нь Улсын Их Хурал бол хуулиа баталсан хуулиа л дагаж мөрдөх ёстой. Гэхдээ Улсын Их Хурлын гишүүд хууль санаачлах эрх байгаа. Бие даагч цөөнхийн бүлэг, бусад олонхын бүлгийн гишүүдтэйгээ ч нийлээд Улсын Их Хурлын тухай хуульд өөрчлөлт оруулахаар санаачлаад яаралтай горимоор хэлэлцээд батлах бололцоо бол Улсын Их Хурлын тухай хууль, Улсын Их Хурлын дэгийн тухай хууль дээр болно. Хуралдаан даргалагчийн хувьд бол хуулиа л дагаж мөрдөх ёстой. Тийм учраас хуулиа санаачлаад энэ асуудлаар 2 бүлгийн дарга энэ тэр ярилцаад цаашдаа хэлэлцээд явчих бололцоотой гэж бодож байна. 
Ер нь бол цөөнхийн эрхийг хүндэтгэх зарчмыг хангах ёстой. Одоо Дамдинсүрэнгийн Өнөрболор эрхэм гишүүн үг хэлнэ. 
Д.Өнөрболор: Улсын Их Хурлын гишүүний халдашгүй байдлын дэд хорооны бүрэлдэхүүний талаар гаргасан Төрийн байгуулалтын байнгын хорооны санал, дүгнэлтэй танилцлаа. Байнгын хорооны хуралдаанд оролцсон гишүүд санал нэгтэйгээр Улсын Их Хурлын гишүүн Нямаагийн Энхболд, Сүхбаатарын Батболд, Бадмаанямбуугийн Бат-Эрдэнэ, Сандагийн Бямбацогт, Цэндийн Мөнх-Оргил нарын бүрэлдэхүүнтэй Улсын Их Хурлын гишүүний халдашгүй байдлын дэд хороог байгуулах нь зүйтэй гэж үзсэнийг бол дэмжиж байна. 
Миний бие Сэлэнгэ аймгийн 13 дугаар тойргоос нэр дэвшиж сонгогдсон гишүүний хувиар Улсын Их Хурлын гишүүний халдашгүй байдлын дэд хорооны дарга болон бүрэлдэхүүн маань бол нэг асуудалд анхаарлаа хандуулж маш ажил хэрэгчээр хариуцлагатай хандахыг бас хүсэх гэсэн юм. Сэлэнгэ аймгийн 13 дугаар тойрогт нэр дэвшсэн Жаргалтулгын Эрдэнэбатын шүүх хурал өнөөдөр болж байна. Үндсэн хууль болон Их Хурлын тухай хуульд зааснаар бол Улсын Их Хурлын гишүүнийг эрүүгийн хэрэгт холбогдуулан шалгах, цагдан хорьж саатуулах тохиолдолд Улсын Их Хурлын чуулганаар хэлэлцэж бүрэн эрхийг нь түдгэлзүүлж байж шалгадаг ийм журамтай. 
Гэтэл Эрдэнэбат гишүүнийг өмнө парламентын гишүүний бүрэн эрх нь дуусаагүй байхад, мөн дахин парламентын гишүүнээр сонгогдож бүрэн эрх нь баталгаажсан байхад энэ 2 парламентын бүрэн эрхийн хугацааг дамнуулан цагдан хорьж байгаа нь бол хууль бус гэж бас үзэж байна. Нөгөө талаар Эрдэнэбат гишүүнийг цагдан хорьж байгаа явдал нь бол Сэлэнгэ аймгийн иргэд төрийг удирдах төлөөллийн байгууллага болох сонгосон парламентын гишүүнээрээ дамжуулан оролцох эрхийг бол хязгаарлаж байна гэж бас үзэж байна. 
Төрийн үйл ажиллагааны үндсэн зарчим бол хууль дээдлэх байгаа. Иймд бол та бүгд маань энэ асуудал дээр хэрхэн анхаарал хандуулж ажиллах вэ? Мөн Төрийн байгуулалтын байнгын хороонд Улсын Их Хурлын гишүүний халдашгүй байдлын дэд хороо харьяалагддаг. Мөн Улсын Их Хурлын дарга, Улсын Их Хурлын дэд дарга чуулганы хуралдааны үеэр өгсөн үүргийн хүрээнд бол Улсын Их Хурлын гишүүн Жаргалтулгын Эрдэнэбатыг цагдан хорьсон асуудлыг хүчингүй болгуулах талаар шаардлагатай арга хэмжээг яаралтай авахыг бас хүсэж байна.
Мөн Улсын Их Хурлын гишүүн Жаргалтулгын Эрдэнэбатыг цагдан хорьсноос хойш миний бие бас уулзах хүсэлтийг шүүхэд удаа дараа гаргасан боловч үндэслэлгүйгээр татгалзсаар байгаа. Улсын Их Хурлын гишүүн Жаргалтулгын Эрдэнэбаттай уулзах нөхцөл боломжийг бас бүрдүүлэх тал дээр зохих арга хэмжээг бас авч ажиллахыг бас хүсье. 
Г.Занданшатар: Нямаагийн Энхболд гишүүн асуултад хариулна. Өнөрболор гишүүн санал гэж ойлгох уу? Асуусан. Яаж ажиллах вэ гээд Төрийн байгуулалтын байнгын хороо, Халдашгүй байдлын дэд хороонд нэр дэвшигчдээс асуусан. 
Н.Энхболд: Хариулт өгөхийн өмнө би бас нэг зүйлд тодруулаад хариулъя. Сүхбаатар гишүүн сая хэлсэн. Энэ бол хувь хүмүүсийн тухай нэг талаас нь харахад хувь хүмүүсийн тухай асуудал огт биш. Улсын Их Хурал гэдэг төрийн эрх барих дээд байгууллага үйл ажиллагаагаа хараат бусаар явуулах нөхцөлийг нь сонгогдсон гишүүдээр нь дамжуулж хэрэгжүүлж байгаа ийм хэлбэр байгаа юм. Олон улсын бүх парламентад байдаг ийм асуудал. Гэхдээ энэ бол хэрэг хийсэн асуудалд оролцсон хүмүүсийг хамгаалдаг байгууллага гэж нөгөө талаас нь бас ойлгож болохгүй. Тэр тусмаа Үндсэн хуульд нэмэлт, өөрчлөлт орсон. Тэр Үндсэн хуулийн нэмэлт, өөрчлөлтөд урд нь бол гишүүнийг гэмт хэрэг үйлдэж байхад нь газар дээр нь баримттай нь барьж байгаад тогтоогоогүй бол тэрнээс бусад тохиолдолд тэр гишүүнийг огцруулах бүрэн эрхийг түдгэлзүүлэх ийм боломж үндсэндээ байхгүй байсан. 
Саяын орсон Үндсэн хуулийн нэмэлт, өөрчлөлтөөр хэрэв Улсын Их Хурлын гишүүн Үндсэн хууль өргөсөн тангаргаа зөрчвөл тэр гишүүнийг эргүүлж татах, огцруулах ийм болзол нөхцөл үндсэндээ бүрэлдсэн гэж ойлгож болно. Одоо бид нар Үндсэн хуулийнхаа шинээр орсон нэмэлт, өөрчлөлтийн дагуу 40 гаруй хуульд заримыг нь хүчингүй болгох, заримд нь нэмэлт, өөрчлөлтүүд оруулах шаардлага бий. Энэ дээр Улсын Их Хурал их анхааралтай хандаж ялангуяа энэ Халдашгүй байдлын дэд хороотой холбоотой Их Хурлын дархлаатай холбоотой гишүүний дархлаа, гишүүнийг ямар тохиолдолд татаж, эргүүлэн татаж огцруулж болох вэ гэдэг зүйлийг бас нарийвчилж дараагийн хуульдаа тусгах ёстой. 
Энэ дээр бүгдээрээ хамтраад ажиллах ёстой. Өнөөдрийн байдлаар бол би түрүүн зүгээр микрофонгүй хэлсэн. Яг хууль нь ийм байгаа учраас одоогийн байдлаар хамгийн олон сонгогдсон гишүүд дотроосоо ингээд 5 хүнийг нь Байнгын хороо дэмжээд оруулаад ирсэн байгаа нь энэ. Алтанхуяг гишүүнтэй би бас өөрөө уулзаж санал солилцсон. Би одоо өөр дэд хороонд бас ингээд давхар орсон байгаа учраас энд орох боломжгүй байна гэдгээ надад хэлсэн учраас яг хуулийн дагуу ийм 5 хүний бүрэлдэхүүн орж ирж байгаа юм. 
Хэрэв цаашдаа шаардлагатай гэж үзвэл хуульд нэмэлт оруулж байгаад энэ асуудлыг шийдэх боломж бий. Эцэст нь хэлэхэд энэ Халдашгүй байдлын дэд хорооны ажил гэдэг бол олонх цөөнхтэй огт хамаагүй асуудал шүү. Зүгээр тийм бас бодол байж болох юм. Дандаа олонх орчихоор одоо бас цөөнхөө янз бүрээр хандаж магадгүй гэсэн ийм болгоомжлол байх шиг байна. Энэ бол олонхын гишүүн байна уу, цөөнхийн гишүүн байна уу, биеэ даасан гишүүн байна уу? Тухайн гишүүнтэй холбоотой асуудлыг л ярихаас биш миний бие бас урд нь энэ Байнгын хороонд орж байсан. Процедуртай холбоотой янз бүрийн юм байсныг үгүйсгүй. Сүхбаатар гишүүн сая бас хэлж байна. 
Хандлага бол Их Хурлын дархлаа, гишүүний яг орсон тэр асуудалтай хуулийн дагуу хандаж ирсэн ийм практиктай. Миний мэдэж байгаагаар бол олонх учраас энийг ингэе, цөөнх учраас энийг ингэе гэсэн хандлага байгаагүй гэдгийг бас хариуцлагатай хэлье. Тэгэхээр энэ бол олон цөөнхийн тухай асуудал огт биш шүү. Улсын Их Хурлын бүр том утгаар нь яривал Улсын Их Хурал гэдэг том институтийн өөрөө үйл ажиллагаагаа хэнээс ч хараат бус явуулах тэгэхийн тулд гишүүд нь хэлэх үгээ хэлдэг газраа хэлдэг байх энэ эрх чөлөөг нь тэр халдашгүй байдлыг нь гишүүдээр нь дамжуулж институтийнхээ …/минут дуусав/
Г.Занданшатар: Жамъяангийн Мөнхбат гишүүн. 
Ж.Мөнхбат: 5 гишүүн маань энэ хуулийн дагуу Их Хуралд хэд сонгогдсон бэ гэдгээрээ шалтгаалж ордог ийм хуулийн заалттай учраас ингээд энэ 5 гишүүн маань орж ирж байх шиг байна. Би зүгээр та 5-даа нэг зүйлийг хэлье. Өнөөдөр бид нар 76-лаа байх ёстой. 75-лаа сууж байгаа. Нэг нөхөр маань одоо яг шүүх хурал нь болоод одоо эд үргэлжилж байх шиг байна. Тэгэхээр энэ асуудал дээр энэ Сэлэнгэ аймгийн сонгогчид жагсаал хийж, эсэргүүцлээ илэрхийлж яг одоо шүүх байрны гадаа иргэд, сонгогчид очсон бас байж байгаа юм байна.
Тэгээд энэ асуудлыг одоо энэ дэд хорооны хамгийн эхний хийх ёстой яг одоо хамар дээр тулсан ийм чухал ажил гэж ингэж ойлгож байгаа. Бараг энэ чуулган завсарлаад шууд та бүхэн энэ асуудлыг энэ Улсын Их Хурлын нэг танхимын нэг гишүүний асуудал. Иргэдээсээ бүрэн эрхээ аваад сонгогдсон ийм одоо бүрэн эрх нь өмнө нь хэрэгжиж байсан Их Хурлын гишүүний асуудал яригдаж байгаа. Тэгээд энийг нэн яаралтай энэ хороогоороо хэлэлцэж хуулийн дагуу шийдэл шийдвэрийг нь гаргаж энэ тойргийн сонгогчдод нь, энэ нийгэмд хүлээгээд байгаа хүлээлтэд хариулт өгөх ёстой гэж ингэж ойлгож байгаа. Зөвд зөөлөн бурууд хатуу зарчмаар ажиллах ийм л одоо хороо байх ёстой гэж ингэж үздэг. 
Тийм учраас одоо өнгөрсөн оны энэ парламентын 30 жилийн түүхэнд бол олон удаагийн ийм асуудал босож ирж байхад бол бас энэ олон сонгогдсон туршлагатай, тулгатай, зарчимтай гэдэг үүднээс нь асуудалд хандаж ирсэн юм байна лээ. Тийм учраас бол өнөөдөр энэ Сэлэнгэчүүдийн сонголтыг Ж.Эрдэнэбат гишүүний өнөөдөр шүүх хурал нь явагдаж байгаа юм байна. Энэ асуудалд энэ Байнгын хороо түр хороо одоо хамгийн чухал энэ дэд хорооны ажилд шууд ороорой гэдгийг 1 дүгээрт хэлье. Ер нь зүгээр ингээд хууль зөрчсөн хууль бусаар асуудалд хандаж байгаа энэ буруу гэж. Тэгэхээр энийг одоо бас хуулийн дагуу Их Хурлын албан ёсны бүтэцтэй эрхтэй хуульчилсан эрхтэй энэ байгууллага хурдан авч хэлэлцээрэй гэдгийг бас хэлье гэж бодож байна. 
Г.Занданшатар: Шатарбалын Раднаасэд гишүүн. 
Ш.Раднаасэд: Бүх гишүүд ерөнхийдөө ижил санаатай байна. Энэ одоо Эрдэнэбат гишүүний энэ асуудлыг халдашгүй байдлын дэд хороо яаж хэлэлцэх юм. Орж ирсэн материал байгаа юм уу. Энэ нэг гишүүний асуудал биш байхгүй юу. Их Хурлын өөрийнх дархлааны асуудал ч яригдана. Одоо энэ дээр ч гэсэн өчигдөр энэ гишүүд Байнгын хороонд орохдоо чухам яаж харсан юм. Энхболд дарга сая хэлж байна тэр. Тангаргаасаа няцвал Үндсэн хууль зөрчсөн бол эгүүлэн татна. Цэцийн шийдвэр гарсан бол. Одоо энэ хүн Байгаль орчин, хүнс, хөдөө аж ахуй гээд энэ дотор уул уурхайн лицензтэй хүмүүс орчхоод ямар нэгэн байдлаар өөртөө ашигтайгаар шийдвэрүүд кноп дарсан бол тэр чинь нөгөө асуудалгүй өөрсдөө татагдчихаж байгаа байхгүй юу. Гэх мэтээр энэ халдашгүй байдлын дэд хороо өнөөдөр энэ шинээр мөрдөж байгаа Үндсэн хуультай холбоотой өөрчлөлтийг нь энэ гишүүдэд сайн ойлгуулж өгөхгүй бол замын хөдөлгөөний дүрэм зөрчсөн бол тэрэн дээр нь зөрчлийн хэрэг янз бүрийн юм үүсээд шийтгэгдээгүй явж байгаад эсхүл ямар нэгэн байдлаар жижиг сажиг иргэний хэрэгт ч юм уу ингээд хууль зөрчсөн юм холбогдчих юм бол гишүүн татагдах бүх эрхийг чинь сая 5 сарын 24-нд нээгээд ирсэн байгаа.
Тэгэхээр энэ халдашгүй байдлын дэд хорооны 5 хүн гэдэг бол өдөр шөнөгүй ажилламаар байна. Би бол тэгж харж байгаа. Энэ Үндсэн хуулийн цэц гэдэг өөрөө батлагдаж байх үед би хэлж байсан. Үндсэн хуулийн цэц гэдэг чинь энэ Улсын Их Хурлын гишүүдийн шүүх боллоо шүү гэж. Том бага гэлтгүй бүх асуудал дээр жижиг сажиг гэлтгүй бүх хууль зөрчсөн үйлдэл болгон дээр чинь энэ яригдана одоо. Би өчигдөр бас би энэ Хүнс, хөдөө аж ахуйн байнгын хороог харж л байлаа. Энэ байгаль орчны. Энэ дотор одоо хэдэн лицензтэй хүн байгаа бол. Одоо энэ хүмүүс Ашигт малтмалын хууль хэлэлцэхэд би орохгүй гээд гарвал тэр хэргээс мултрах байх. Орлоо гэвэл орсон. Орсон чиний буруу болоод ингээд зөв үү, буруу юу гэдэг маргаан эх захгүй явна. 
Энэ мэтээр зөрчилтэй юмнууд их гарна. Тэгэхээр одоо Эрдэнэбат гишүүний асуудлыг яаралтай ярих ёстой гэж би бодоод байгаа юм. Ямар нэгэн мэдээлэл Их Хурал байна уу хаана байна нэг газар ирсэн байх ёстой. Энэ бол одоо бичиг ирээгүй байхад дэд хороо өөрсдөө санаачлаад хэлэлцэх ямар ч эрх зүйн юу байхгүй. Хаалга байхгүй. Бичгээ өг гэж шаардах юм уу? Яг өнөөдөр бол Улсын Их Хурлын гишүүний халдашгүй байдлыг хуулиар хамгаална гэмт хэрэг үйлдэж байх явцад нь бол үйлдсэн нь тодорхой болсон асуудлаар бол түдгэлзүүлэх эсэх асуудлыг дэд хороонд тавина л гэсэн ийм л юм байгаа. Тэгээд энийг нэг талдаа гарахгүй бол энэ байдал чинь энэ удаа нэг байна. Магадгүй 24 онд 50 хувь нь ч юу болохыг мэдэхгүй шүү дээ бид нар. Тийм учраас тэр шүүх гэдэг тэр нэг байгууллага дээр чинь асуудал их байна шүү дээ хамгийн аюултай нь. 
2000 онд хэдэн онд билээ энэ Анандбазар би бас бага хурлын дараа шөнө нь бариад л аваад явж байсан. Нэр дэвшүүлэхгүй гээд л. Тэгээд л нэг хэдэн сар болоод зүв зүгээр болгоод суллаад явуулж байсан. Сая ийм олноор нь аваачиж хийж байна шүү дээ. Их Хуралд нэр дэвшиж байгаа хүмүүсийг. Тэрийг нь мэдэж л байсан юм бол нэр дэвшихээс нь өмнө тэр Сонгуулийн ерөнхий хороо руу бичиг цаас өгөөд энэ болохгүй. Эсхүл тэрнээс нь өмнө өөрсдийг нь саатуулаад шалгах юм байсан бол шалгах ёстой байсан байхгүй юу. 
Нэр дэвших процесс өнгөрсөн хойно ингэж хийнэ гэдэг чинь өөрөө шууд сонгогчдын саналд нөлөөлж байгаа нэг том хэлбэр байхгүй юу. Энэний цаана өөрөө тэр төрийн эрхийг хууль бусаар авах гэсэн оролдлого ч зүйл анги ч гэсэн явах ёстой. Энд холбогдсон тэр хууль хяналтын байгууллагынхны хувьд. Энийг нэг томоор нь харж дахиж ийм байдал гаргахгүй засах нэг хаалгыг нь хааж авахгүй бол энэ ... /минут дуусав/
Г.Занданшатар: Гишүүд асуулт асууж хариулт авч, үг хэлж дууслаа. Улсын Их Хурлын Халдашгүй байдлын дэд хороо бол ард түмний элч төлөөлөгчийн хувьд Улсын Их Хурлын гишүүний саналыг эрхийн халдашгүй байдлыг хамгаалах үндсэн үүрэгтэй дэд хороо. Дэлхийн бүх парламентад байдаг. Тэр ард түмнийг элч төлөөлөгчийн хувьд саналын эрх нь халдашгүй байх ёстой гэсэн зарчим дээр тулгуурладаг. Түүнээс биш аливаа гэмт хэрэгт зайлшгүй нотлогдоод асуудалд орчих юм бол халдашгүй байлгана гэсэн үзэл санаа бас биш. Нөгөө талаар Үндсэн хуулийн нэмэлт, өөрчлөлтөөр Улсын Их Хурлын гишүүдийг эргүүлэн татах үндэслэлийг тодорхой болгосон. Сая Улсын Их Хурлын гишүүд нэг бүрчлэн тангараг өргөсөн. Энэ бол хууль хяналтын байгууллагуудаас ирүүлсэн Үндсэн хуулийн нэмэлт, өөрчлөлтийн үеэр ирүүлсэн саналын дагуу өргөсөн тангаргаасаа няцвал хуулийн хариуцлага хүлээнэ гээд тангараг өргөсөн.
Ийм учраас нийт гишүүд өндөр сахилга хариуцлага, ёс зүй дэг журамтай байж хууль зүйн аливаа зөрчил гаргахгүй байхдаа хамгийн гол анхаарч ажиллах ёстой. Харин тэгж явахад нь саналын эрхийг нь гуйвуулах өөрчлөх зорилгоор халдах юм бол түүнийг хамгаалах үүрэгтэй дэд хороо гэж ойлговол зохино. Харин Үндсэн хуулийн нэмэлт, өөрчлөлтийн болоод одоогийн Улсын Их Хурлын тухай хуулийн дэгийн дагуу энэ Улсын Их Хурлын өөрийнх нь хууль тогтоох байгууллагын хууль тогтоох эрх мэдлийн халдашгүй байдлыг хамгаалж ийм зарчим шүү. Бусад хууль Эрүүгийн хуулиар тэр Раднаасэд гишүүний яриад байгаа хохиролгүйгээр гэмт хэргийн бүрэлдэхүүнийг тооцдог болсон гэх мэт Эрүүгийн хууль болон бусад хуулиар зохицуулах шаардлагатай зүйлүүд бол бас байгаа. Энийг хууль эрх зүйн хэмжээнд авч хэлэлцүүлж шийдвэрлэх ёстой гэж бодож байна.
Ингээд гишүүдийн асуулт, хариулт, саналтай холбогдуулж үг хэллээ. Улсын Их Хурлын гишүүний халдашгүй байдлын дэд хорооны бүрэлдэхүүний тухай Улсын Их Хурлын тогтоолын төслийг баталъя гэсэн саналыг томьёоллоор санал хураалт явуулна. Гар өргөж санал хураалт явуулъя. Тоолоорой Тамгын газар. Татгалзсан гишүүд гараа өргөе. Татгалзаж, түдгэлзсэн 1 гишүүн байна. Гишүүдийн олонх тогтоолын төслийг баталъя гэж дэмжсэн учраас тогтоолын төсөл батлагдлаа. 
Тогтоолын төсөл. Ер нь дэлхийн бусад парламентууд ч гэсэн ингээд сонгосон эрэмбээрээ л сонгодог. Тэдэнд парламентаа хамгаалах үүрэг хүлээдэг учраас энэ зарчмаар л энэ хууль батлагдсан юм байна лээ. Улсын Их Хурлын гишүүний халдашгүй байдлын дэд хорооны бүрэлдэхүүний тухай Монгол Улсын Их Хурлын тухай хуулийн 17 дугаар зүйлийн 17.3.5 дахь, 28 дугаар зүйлийн 28.1.3 заалт болон 28.6 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 26 дугаар зүйлийн 26.3 дахь хэсгийг үндэслэн Монгол Улсын Их Хурлаас тогтоох нь:
Нэг.Улсын Их Хурлын гишүүний халдашгүй байдлын дэд хороог дараах бүрэлдэхүүнтэйгээр байгуулсугай.
1.Нямаагийн Энхболд

2.Сүхбаатарын Батболд

3.Бадмаанямбуугийн Бат-Эрдэнэ

4.Сандагийн Бямбацогт

5.Цэндийн Мөнх-Оргил

Хоёр.Энэ тогтоолыг 2020 оны 7 дугаар сарын 02-ны өдрөөс эхлэн дагаж мөрдсүгэй. Тогтоолын эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 
Өнөөдрийн нэгдсэн хуралдаанаар хэлэлцэх асуудал дууссан тул чуулганы хуралдаан өндөрлөснийг мэдэгдье. 
Дууны бичлэгээс буулгасан: 

ПРОТОКОЛЫН АЛБАНЫ 

